
Herririk herri

Berdeago azoka asteburu bitan egingo da, 
produktu ekologiko eta naturalei leku egiteko
Otsailaren 3tik 5era Berdeago Energy hartuko du Landako Guneak, eta 10etik 12ra Berdeago Nature

 DURANGO  Markel Onaindia
Nobedadez jantzita dator aurten 
ingurumen jasangarritasuna-
ren inguruko Berdeago azoka. 
Lehenengoz, asteburu bitan an-
tolatuko da, eta helburu zehatz 
bategaz, gainera: produktu eko-
logiko eta naturalei lekua egi-
tea, ohiko energia atalaz aparte. 

Horrela, bitan zatituta, otsaila-
ren 3tik 5era Berdeago Energy 
hartuko du Landako Guneak, 
eta 10etik 12ra Berdeago Nature. 

Bosgarren edizioa beteko 
du Berdeago azokak, eta handi-
tzen doa urterik urte. Iaz 11.500 
bisitari eduki zituztela azaldu 
du antolatzaile taldeko Juan 

Zubiaurrek, eta aurten kopu-
rua handitzea espero dute, egun 
gehiago direla kontuan izanda. 
“15.000 bisitarira heltzea ondo 
legoke; 20.000ra heltzea arrakas-
ta litzateke”, dio Zubiaurrek. 

Tesla autoak
Azokaren lehen asteburuan, 

energia berriztagarrien arloan 
diharduten 50 enpresatik gora 
batuko dira Landakon. Nabar-
mentzekoa da, esaterako, Tesla 
autoak eta kargagailuak ikus-
gai egongo direla; AEBetan eta 
Europako iparraldean indarrez 
sartu den enpresa honetako 
autoek, kasik konbentzionalek 
besteko autonomia eskaintzen 

dute. Horrez gainera, asteburu 
horretan tailer eta ekintza sorta 
egongo da, 30 bat hain zuzen. 

Janaria, kamioietan
Bigarren asteburuan, kontsu-
mo ekologiko eta naturalaren 
topagune bihurtuko da Landa-
ko. Elikadura ez ezik, higiene 

naturala, moda jasangarria eta 
terapia naturalak ere erakutsi-
ko dituzte. Kasu honetan ere, 50 
bat enpresa etorriko dira. 

Zubiaurrek nabarmendu du  
egun horietan jateko eta edate-
ko ekologikoa salduko dutela, 

horretarako prestatutako ka-
mioietan; foodtrack deitzen den 
zerbitzu hori modan dago. 

Sektorean, erreferentzia
Aitziber Irigoras alkateak aur-
kezpenean esan lez, “alternati-
bak badaudela ezagutaraztea 
eta informazioa helaraztea” da 
azokaren helburua. Pilar Ríos 
alkateordeak adierazi du azoka 
finkatu egin dela, eta gaur egun 
erreferentzia bat dela sekto-
rean. “Jasangarritasunagaz 
konpromisoa” izatea funtsez-
koa dela dio. Udalerri jasanga-
rrienaren saria eskuratu zuen 
2014an Durangok, eta Compact 
of  Mayors nazioarteko sarera 
ere batu zen. 

Iaz 11.500 bisitari eduki zituen azokak.

Energia berriztagarrien 
arloan diharduten 50 
enpresatik gora batuko 
dira Landakon

Higiene naturala,  
moda jasangarria eta  
terapia naturalak ere 
erakutsiko dituzte

Oinezkoak ez labaintzeko, 
makina berria martxan
Tresneria berria 12.300 eurogaz erosi du udalak

 DURANGO  M.O.
Oinezkoak labaindu ez daite-
zen, makina berria erosi du uda-
lak. “Herritarren eskaerei arre-
ta jarriz, udalak udalerriko zen-
bait gunetako labainkortasuna 
gutxitzea du helburu”, adierazi 
dute udal arduradunek. 

Iaz Andra Marian eta Zehar-
kalean konponketak egin os-
tean, beste leku batzuetara he-
datzea erabaki dute. Tresneria 
berria 12.300 eurogaz erosi dute. 
Makinak gastatuta dauden bal-
dosetan zimurtasuna sortzen 
du, oinetakoek zoruari hobeto 
heltzeko.  PPk aurkeztutako zu-
zenketa baten ondorioz egiten 
dabiltza lan hauek.Gastatuta dauden baldosak zimurtzen ditu makinak.

Iberdrolari milioi bat euro 
ordaintzen dio udalak
Energia zerbitzua lehiara atera gura du EH Bilduk

 DURANGO  M.O.
Iberdrolak milioi bat euro bai-
no gehiago jasotzen ditu urtean 
Durangoko diru publikotik, 
faroletara edota eraikineta-
ra argindarra eramatearren. 
Udalak energia guztia enpresa 
horregaz kontratatu duela esan 
du EH Bilduk, eta ordainetan 
“inolako gutxieneko etikorik 
exijitu barik”. Horren ordez, 
energia elektrikoaren zerbitzua 

lehiaketara ateratzea proposa-
tu du koalizioak; bere arabera, 
orain arte ez da lehiara atera, 
eta hori “modu alegalean” da-
goela uste du.

Lizitaziorako baldintzen ar-
tean, eskaintzen den energiaren 
%100 berriztagarria izatea eza-
rri gura du EH Bilduk. Propo-
samen osoa mozio batez aurkez-
tuko du datorren martitzeneko 
osoko bilkuran.

EH Bildu: “%80k dio ez dela nahikoa 
zebra-bideetako argiztapena”
Bide segurtasunagaz lotutako inkestan 250 bat lagunek parte hartu dute

  DURANGO  Markel Onaindia
Zebra-bideetako istripuek bul-
tzatuta, EH Bilduk bide segurta-
sunagaz eta mugikortasunagaz 
lotutako inkesta bat burutu du, 
250 bat lagunen partaidetza-
gaz. Galdetegi horren emaitzak 
atzo eman zituzten argitara, eta 
argiztapen faltarena izan da on-
dorio nagusietakoa. “%80k uste 
du zebra-bideetako argiztapena 
ez dela nahikoa”, adierazi dute 
koalizioko kideek. 

EH Bilduren arabera, in-
kestatuen %75ek uste dute 
Durangon badagoela bide se-
gurtasuneko “arazo larri edo 
garrantzitsu bat” . Oinezkoen 
harrapaketak gertatzeko arra-
zoien artean, iritzi emaleen 
erdiek uste dute autoak azka-
rregi joaten direla, eta, bestalde, 

oinezkoak ez daudela nahikoa 
kontzientziaturik. 

Zebra-bide kopuruari dago-
kionez, %40k nahiko daudela 
esan dute, eta %35ek ezetz. EH 
Bilduren ustez, datu horrek 
erakusten du ustezko gabezia 
leku zehatzetara mugatzen dela; 
hain zuzen, Sasikoa eta Lan-
dako kaleak sarri errepikatu 
ei dira herritarren iritzietan. 
Semaforoak kentzeari buruz, 
“segurtasuna ez dutela bermatu 

adierazi du gehiengo handi ba-
tek”, koalizioaren esanetan. Ha-
la ere, gehienek ez ei dute berri-
ro semafororik gura kaleetan. 

22 zauritu eragin dituzten 19 
harrapaketa gertatu ziren Du-
rangon 2016an. EH Bilduk dio 
azkenaldiko “urterik txarrena” 
izan dela, datuen arabera. 

Atzo, foroa
EH Bilduk gaiagaz lotutako mo-
zio bat aurkeztu zuen azaroko 
osoko bilkuran, baina ez zen 
aurrera atera. EAJ eta PSE-EE-
ren gobernuak sustatuta, tra-
fikoaren abiadura orduko 30 
kilometrora bajatuko da, eta 
kontzientziazio kanpainak ere 
landuko dira. Bestalde, atzo 
bertan, herritarrei zabaldutako 
iritzi foro bat egin zuen udalak. Iaz 19 harrapaketa jazo ziren Durangoko zebra-bideetan.

Erdiek uste dute autoak 
azkarregi joaten direla, 
eta oinezkoak ez daudela 
nahikoa kontzientziaturik

Traña-Matienan osasun 
zerbitzuen kalitatea galtzen 
ari dela dio Navarrok

  ABADIÑO  M.O.
Jose Luis Navarro Abadiñoko 
alkateak dioenez, herriko osa-
sun publikoaren kalitatea gal-
tzen ari da, “Traña-Matienako 
osasun zentroan baja batzuk 
ez direlako ordezkatzen”. Aba-
diñoko alkatearen iritziz, “ika-
ragarri” okertu da Traña-Ma-
tienako osasun zentroan pa-
zienteei ematen zaien zerbitzua. 

Bestalde, alkateak gogora-
tu du Abadiñoko Udalak itun 
bat egin zuela Osakidetzagaz, 
Traña-Matienako osasun zen-
troa handitu aurretik, zentro 
horretan kirurgia txikiko zerbi-
tzua eskainiko zela segurtatze-
ko. Hala izan da zenbait urtez, 

baina orain zerbitzu hori Elo-
rriora eraman da, eta alkateak 
ez du begi onez ikusi.

Navarrok kritikatu du Osa-
kidetzako “eskualdeko ardu-
radunen kudeaketa txarraren 
ondorioz”, Traña-Matienako 
ekografoa ez dela behar zen bes-
te erabili.

Navarrok azaldu duenez, 
“aspertu” dira esaten osasuna 
eta hezkuntza izan behar direla 
zerbitzu publikoen ardatz na-
gusiak. Eta gaineratu du, alde 
batetik, aurrekontuak ez direla 
behar bestekoak osasunaren 
arloan, eta bestetik, zerbitzuko 
arduradunak “utzikeriaz” joka-
tzen ari direla.

Traña-Matienako osasun zentroko sarrera.

Kurutziaga Ikastola, KiVa Ikastola bullying-aren 
kontrako programa garatzen ari da
Kurutziaga Ikastolak KiVa programa jarriko du indarrean ikasturte honetatik aurrera

 KiVa
Zer da KiVa, nondik dator?
Munduan eskola-jazarpenari 
aurre egin eta hura murrizteko 
programarik eraginkorrena 
da KiVa, Finlandiako Turku-ko 
Unibertsitateak garatutakoa. 
Helburua, noski, ez da jazarpen 
kasuak murriztea, baizik eta 
bakar bat gehiago ere ez gerta-
tzea. Kurutziaga ikastolak eta 
Ikastolek orokorrean xede hori 
lortzeko borondate irmoa dute. 

Eskola-jazarpen kasu ba-
koitzean erasotzaileak eta bik-
timak daude, baina, datuek 
erakutsi moduan, baita ikusle 
eta lekuko ugari ere. Izan ere, 
eskola-jazarpenaren helburua, 
jazarriarekiko nagusitasuna 
adierazteaz gainera, taldeko na-
gusitasuna lortzea ere bada, tal-
deko errekonozimendu soziala 
lortzea, alegia. Hori erakusten 
dute datuek: gehiago dira eraso-
tzailearen alde jartzen direnak.

Fenomeno globala izateaz 
gainera, fenomeno sozial edo 
taldeko fenomenoa ere bada 
eskola-jazarpena. Eta hori da, 
hain zuzen ere, KiVa progra-
mak azpimarratzen duen pun-
tuetako bat. Bullyinga erauzi 
gura bada, erasotzaileagaz eta 
biktimagaz bezala, taldeagaz 
ere lan egin beharko da. Tal-
dearen jokabidean eragiten 
bada, erasotzaileari lagundu 

edo babesa ematetik biktima-
rekiko enpatia lortzera igaro-
tzen badira taldean, horrek 
erasotzailearen jokabidean ere 
eragina izango du. Horregatik, 
KiVa egitasmoak prebentzioko 
proposamenetan jartzen du in-
darra.

Era berean, biktimari jaki-
narazi behar zaio —beharra 
du-eta hori jakiteko—, helduen 
babesa eta laguntza dituela, 
eta entzun egingo diotela. Eta 
erasotzaileari bere jokabidea 
onartezina izan dela esan behar 
zaio, jakina. Alegia, preben-
tzioagaz batera, esku-hartzea 
egon behar du. Mahai baten 
hirugarren hanka gisa, berriz, 
ekinbide horiei guztiei jarrai-
pena egin behar zaie. Hori plan-
teatzen du KiVak.

KiVa materiala
Prebentzioa lantzeko ikasma-
terial jakin batzuk ekoitzi ditu 
ikastolentzat (testu-liburuak, 
baliabide digitalak eta webgune 
bat, besteak beste) Finlandia-
ko Turku-ko Unibertsitateak. 
Material horren bitartez, gelan 
hainbat balio lantzen dira, eta 
balio horiek landuz iristen dira 
eskola-jazarpena bera ere jorra-
tzera. Bullying kasuen aurrean 
jokabide jakin bat bultzatzen 
da: hura salatzea eta biktima-
ren alde jartzea. 

KiVa taldea  
Kurutziaga ikastolan
Eskola-jazarpena detektatze-
ko baliabideak ere jartzen di-
tu KiVak irakasleen esku —
ikasleek bullying kasuak modu 
anonimoan salatzeko aukera 
barne—, eta eskola-jazarpen ka-
suetan esku-hartzeko, “KiVa 
taldea” deritzona osatzea pro-
posatzen du. Gehienez, hiru ira-
kaslez osatutako taldea litzateke 
KiVa taldea; eta talde horretan 
zuzendaria edota arduradun 
pedagogikoa inplikatzea oso ga-
rrantzitsutzat jotzen du.

Talde berezi horiez gain, 
irakasle eta langile guztiak pro-
graman engaiatzea bilatzen du 
KiVak. Gurasoak ere bai, haien-
tzat egindako eskuliburuen 
bitartez. Horrela, KiVak eskola 
komunitate osoa inplikatzen du 
eskola-jazarpenaren aurkako 
programan. Eskolako komuni-
tate osoa inplikatuz, eskola-ja-
zarpenarekiko sentikorrago 
egiten dira denak: ikasleak, 
irakasleak eta baita langile eta 
gurasoak ere. Horrek eskola
-jazarpen kasu asko eragozten 
ditu, asko lantzen baita preben-
tzioa. Baina, jazarpena gertatuz 
gero, haiek azkarrago detek-
tatzea errazten du, baita kasu 
bakoitza konpontzeko hartu 
beharreko bidea eta egin beha-
rreko urratsak erabakitzea ere.

[ Goizean ] 
ATEAK ZABALIK IKASTOLAN 

 11:00-13:00  
ikastola ikusteko aukera 

- Puzgarriak 
- Ikastola barrutik ezagutzeko aukera

[ Arratsaldean ]  
GAZTAÑERRE JAIALDIA 

PLATERUENEAN
16:30 

Puzgarriak eta Tailerrak 
Karetak / Marrazkiak / Aurpegiak margoztu 

18:00  
IRRIEN LAGUNAK 

“DJ Martin betso eta Ane pirata”

19:00 
Puzgarriak eta Tailerrak 

Talo tailerra / Karetak / Marrazkiak 
/ Aurpegiak margoztu

URTARRILAren 28an  
ATEAK ZABALIK

83.000 euroko etekina 
lortu du udalak eolikoetatik
Oizko eolikoetatik lortutako dirua Berrizko herri 
basoetan hobekuntzak egiteko erabiliko dute

  BERRIZ  M.Z.
Azken osoko bilkuran gobernu 
taldeak jakitera eman zuenez, 
Berrizko herri basoetan, Oizen, 
kokatuta dauden eolikoek 83.000 
euroko irabaziak eman dizkiote 
herriari. 

Orland Isoird alkateak adie-
razi zuenez, udalak diruaren 
%76 eskuratuko du, eta gainon-
tzekoa hobekuntzen fondora 
joango da. Hau da, irabazien 
%24  aldundiak eta Berrizko 
Udalak elkarlanean kudeatu 
beharko dute. “Dirua hobekun-
tzen fondora doan arren, diru 
hori herriarena da eta aldun-
diagaz batera erabakitzen dugu 
zertan erabiliko dugun”, adiera-
zi zuen alkateak.

Gobernu taldeak jakinarazi 
zuenez, aldundiaren fondora 
doan dirua ondorengo hobe-
kuntzak egiteko erabili ahal 
izango du udalak: herri basoak 
handitzen joateko, herri basoe-
tako bideak eta azpiegiturak 
hobetzeko edo baso horietan 
landaketak egiteko. 

Bilkuran jakitera eman zute-
nez, eolikoetatik jasotako dirua-
ren zati bat Legaño inguruan 
erabili gura dute, bertan dagoen 
basoa garbitu eta hobekuntze-
kin jarraitzeko. 

2011tik Berrizko Udala Le-
gañoko gune arkeologikoan 
lanean aritzeaz gain, San Pedro 
Legañoko auzoan lanak egiten 
dabil gunea babesteko asmoz.

Herritarren eta alderdien 
babesa dute galdeketarako
Arriola bete egin zen maiatzaren 7ko herri galdeketa aurkezteko ekitaldian 

  ELORRIO  Markel Onaindia
Maiatzaren 7an burutuko den 
herri galdeketa aurkeztu zu-
ten joan zen zapatuan, eta, 

horregaz batera, beharrezko 
dituzten 700 sinadurak batzen 
hasi ere bai. Arriola aretoa 
bete egin zen ekitaldirako, eta, 

gainera, udalean ordezkatu-
tako hiru alderdi politikoak 
(EH Bildu, EAJ eta Herriaren 
Eskubidea) ere presente egon 

ziren. Beraz, herritarren eta 
alderdien babesa dute galdeke-
tarako. 

Ekitaldian agertutako aniz-
tasuna nabar mendu zuten 
antolatzaileek. “Joera desber-
dinak batu behar ditugu, aniz-
tasuna delako etorkizuna”, 
adierazi zuten irakurketan. 
Maiatzaren 7ko bozketan, par-
taidetzari eman gura diote 
garrantzia. “Zer hautatzen du-
gun baino, partaidetza ahalik 

eta altuena izatea da arrakasta-
ren neurria”, esan dute.

Galdera, zehaztuta
Zapatuan, bestalde, bozketan 
erabiliko duten galderaren be-
rri eman zuten. Euskal estatu 
burujabe bateko herritar izan 
gura duzu? izango da erantzun 
beharrekoa. 

Lehenengo sinadurak
Antolatzaileek azaldu dutenez, 
700 sinadura batzea izango da 
hurrengo erronka. Zapatuan 
jaso zituzten lehenengoak; 
hainbat herritarrek eta udal 
ordezkarik hasi zuten dinami-
ka, agertokira igo eta euren 
sinadura emanda. Dagoeneko 
250 sinadura lortu dituzte, bi 
egunetan.

Aurrerantzean, Gure Es-
ku Dagoren lokalean –Berrio 
Otxoa 41– sinatu ahalko da, as-
telehenetan, 18:00-19:00 artean. 
Beste leku finko bi ere ipini 
dituzte: Ibarra auzoan, egue-
netan, 19:00etatik 20:30era eta 
Elorrioko plazan, barikuetan, 
19:00etatik 20:30era.

Sinatzeko aukera eduki zuten bertaratu ziren herritarrek.   

Saibigaineko gorpuzkiak 
omenduko dituzte 
Elgoibarreko ekitaldian parte hartuko du udalak

  MAÑARIA  M.O.
Gogora institutuak antolatuta, 
Gerra Zibileko hobietan topa-
tutako hainbat gorpuzki omen-
tzeko ekitaldia egingo dute as-
telehenean Elgoibarren, Duin-
tasunaren Kolunbarioa deitu 
duten gunean. 27 pertsonen 
gozpuzkiak bertako hilerrian 
hobiratuko dituzte; 25 identifi-
katu bakoak dira, eta beste biak 
familiek hala erabakita sartuko 
dituzte Elgoibarren. Saibigai-
nen topatutako gorpuzkiak 
ere hantxe hartuko dituzte, eta 
horregatik,  Mañariko Udalak 
ordezkaritza bidaliko du. 

Endika Jaio alkateak azaldu 
duenez, alderdi bakoitzetik or-
dezkari bat joatea erabaki dute. 
Horrela, alkatea bera eta EAJko 

beste zinegotzi bat joango dira 
ekitaldira. Bien artean hobira-
tuko dute gorpuzkiak batzen 
dituen kutxa. 

Saibigain borrokaleku esan-
guratsua izan zen Gerra Zibi-
lean, eta hildako ugari egon 

ziren. 2004an topatu zituzten 
han eroritakoen hezur batzuk. 
Elorrion, Zornotzan eta Otxan-
dion ere egin izan dituzte indus-
ketak.

Endika Jaio alkateak 
azaldu duenez, alderdi 
bakoitzetik ordezkari  
bat joatea erabaki dute

EAJren esanetan 
EH Bildurena da 
plana aurrera ez 
irtetearen errua

  IZURTZA  J.D.
Epaitegiak Hiri Antolamen-
durako Plana bertan behera 
utzi ostean, Izurtzako EAJk  
gogor kritikatu du Gobernu 
Taldean dagoen EH Bilduren 
jarduna ohar baten bidez. “Ho-
nen guztiaren erantzule egiten 
dugu”, diote oharrean.

Jeltzaleen ustez, “EH Bilduk 
arauen berrikuspenean egin-
dako kudeaketagatik, azken 10 
urteetan zehar egindako lana 
pikutara bidaltzen du”. Berri-
kuspenaren kostua “256.000 
eurokoa” dela adierazi dute 
eta “kopuru nabarmena da, 
are gehiago, 2016ko udalaren 
hasierako aurrekontua 640.000 
euro izan zela kontuan hartzen 
badugu”.

Ekintza bandalikoen 
susmagarri, nerabeak
Adin tarte horretakoekin lanketa egin gura dute

  ELORRIO  M.O.
Ezezagunek hainbat kalte era-
gin dituzte azkenaldian Elo-
rrion. Larriena, Zenita 18.eko 
bihurgunean olioa eta ura bota 
izana, izoztu zedin eta auto zein 

oinezkoek labain egiteko. Faro-
lak eta San Joseko jolasguneko 
elementuak ere kaltetu dituzte. 
Udal arduradunek susmoa dute 
herriko nerabeak izan direla 
egileak, eta horregatik, adin tar-

te horretako gazteekin lanketa 
berezia garatzeko asmoa dute.

“Errespetu falta”
“Onartezina deritzogu herrian 
horrelako ekintzak egiteari, 
guztionganako errespetu falta 
itzela baitira. Kalte ekonomi-
koez haratago, ekintza hauen 
ondorioz gerta zitezkeen kalte 
pertsonalak dira benetan kezka-
tzen gaituztenak”, adierazi du 
Idoia Buruaga alkateak. Hala 
ere, ez da kalte pertsonalik egon.Herrian zehar hainbat farola kaltetu dituzte ezezagunek.  

  IURRETA  Aitziber Basauri
Musulmanentzat gurtzarako 
tokia izango den meskita zabal-
duko dute Bidebarrieta kalean. 
Iurretako Udalak abenduan 
eman zion obra lizentzia Achou-
rra elkarteari, eta hamabost 
egun dira meskita egokitzeko la-
nak hasi zirela. Horren aurrean 
sortu daitezkeen “zalantza” 
eta “mesfidantzei” aurre har-
tu guran, EAJk, EH Bilduk eta 
PSE-PSOEk adostutako agiria 
onartu du udalbatzarrak. “El-
karbizitza normalizatu” baten 
alde egin gura du udalak eta “de-
nen eskubide eta betebeharrak 
bete daitezen berme-emailea” 
izan gura du, Iñaki Totorikague-
na alkateak azaldu duenez.

Horretarako, Biltzen gizar-
teratze eta kulturarteko biziki-
detzaren euskal zerbitzuaren 
laguntza izango dute. Komuni-
tate eta erakundeekin lan egin 
gura dute, idatzian jaso dutenez, 
“jabekideen erkidegoak, komu-
nitate islamikoak eta udalak 
azaldutako gai guztiei heltzeko”. 

Talde politiko guztiek kon-
promisoa hartu dute “edozein 
esparrutan ager daitezkeen 
tolerantziarik ezaren jarrerak, 
edozein motatakoak direla ere, 
saihesteko eta horien aurka 
borrokatzeko: bereizkeria, go-
rrotorako akuilu lana edo dis-

kurtsoa, areriotasuna eta indar-
keria”. Udalerri “kohesionatua” 
izan gura du Iurretak, eta “ho-
rrek beragaz dakar bertan bizi 
diren pertsona guztien oinarriz-
ko eskubideak benetan gauza-
tzen direla bermatzea” 

Apirilean zabaldu gura dute 
Komunitate islamikoari za-

baldutako meskita apirilean 
zabaldu gura dute: “2003-2004an 
zabaldu genuen meskita Aba-
diñon, eta orain Iurretara eto-
rriko gara, Durangotik eta beste 
hainbat herritatik gertuago 
egongo garelakoan. Errazagoa 
izango da askorentzat etortzea”, 
azaldu dute Achourra elkarteko 
ordezkariek. Barikuetan batzen 

da jenderik gehien otoitz egite-
ko. “100 bat lagun biltzen gara. 
Astelehenetik eguenera, berriz, 
20 bat inguru. Asteburuan ere 
jende gutxiago etortzen da”, ar-
gitu dutenez. Ramadanean eta 
ospakizun berezietan ere asko 
batzen dira. 270 metro koadro 
hartzen dituen  lokala egokitzen 
ari dira Bidebarrietan. 

Bidebarrieta kalean 270 metro koadro dituen tokia egokitzen ari dira meskita zabaldu ahal izateko.   

Meskitaren irekieraren aurrean 
“elkarbizitza” defendatu du udalak  
EAJk, EH Bilduk eta PSE-PSOEk agiri instituzional adostua onartu dute

Korrikaren 
egitaraua 
prestatuko dute

  MALLABIA  J.G.
Martxoaren 29an Otxandion 
abiatuko da Korrika, eta Eus-
kal Herri osoa zeharkatuko du. 
Euskararen aldeko lasterketa 
apirilaren 7an pasatuko da Ma-
llabitik, 21:55ean. Ekimen horri 
bultzada eman guran, herriko 

Berbalagunek afaria antola-
tuko dute Izar Gorri elkartean 
datorren eguenerako, otsaila-
ren 2rako. Berbafari berezia 
izango da, Mallabiko Korrika 
antolatzeko baliatuko dutelako. 
Hitzordua 21:00etan jarri dute. 
Euskaraz berba eginez disfru-
tatzea eta korrikako egitaraua 
antolatzea da ekimenaren hel-
burua. Antolatzaileek diotenez, 
Berbalagunkideak eta interesa 
duten gainontzeko mallabita-
rrak gonbidatuta daude.Aurreko Korrikaren argazkia, Mallabitik pasatzen.

Oinezkoentzat 
herri “seguru eta 
erosoa” lortzeko 
pauso berria

  ZALDIBAR  J. Derteano
Udalbatzarraren aho bateko 
baietzagaz, Irisgarritasun 
Plana behin-behinean onartu 
dute asteon. Oro har, oinez-
koen ikuspegitik diseinatuta-
ko plana da, oinez dabiltzanei 
lehentasuna ematen diena, eta 
helburu horretara bideratu-
ta daude plana osatzen duten 
ekintzetako asko.

“Nork ematen dio bizia he-
rriari? Oinezkoak, kalean dabi-
lenak. Eurentzat herri seguru 
eta eroso bat bilatzea da pla-
naren ideia nagusia”, azaldu 
du Arantza Baigorri alkateak. 
Hiri Antolamendurako Plan 
Orokorra diseinatzerako pro-
zesuan herritarrengandik ja-
sotako iritziei jarraituz idatzi 
dute Irisgarritasun Plana. 

Horrela, Santa Isabel kalea 
eta Euskalerria kaleko zati bat 
oinezkoentzat berrantolatzea 
aurreikusten dute planean. 
Beste kale batzuk erdi oinezko-
tu egingo lituzkete.

Aldaketa horiek herri ba-
rruko trafikoa berrantolatzea 
eskatuko lukete. “Autoek herri-
ra sartzeko edo handik irteteko 
ibilbide bat izan behar dute, 
baina bikoak barik norabide 
batekoak izan daitezke. Ho-
rrela, oinezkoentzat espazioa 
irabaziko litzateke”, azaldu du 
Baigorrik.

Oinezkoen ikuspegitik 
diseinatutako plana 
da, oinez dabiltzanei 
lehentasuna ematen die 

Faxismoaren biktimak: isildutako 75 ahots 
argitara atera ditu Durango 1936 elkarteak
2007an sortu zen Durango 1936 elkartea, eta ordutik hona faxismoaren hainbat biktimekin  
egindako grabaketak webgunean eskegi dituzte, belaunaldi berriei transmititzeko

 MEMORIA  Markel Onaindia
Isildutako 75 ahots argitara ate-
ra ditu Durango 1936 elkarteak. 
Faxismoaren biktimen lekuko-
tza horiek bideoan grabatu, edi-
tatu, eta webgunean eskegi ditu 
(www.durango1936.org/eu), eta 
horrela, balio handiko ondarea 
herritar guztien eskura ipini 
du. 2007an sortu zen elkartea, 
eta ordutik hona egindako gra-
baketak jasotzen dira webean. 

“Historiatik eta gure errealita-
tetik egotziak izan dira”, adie-
razi zuen aurkezpenean Andoni 
Barreña elkarteko kideak. Hala 
ere, elkarrizketatuen sentimen-
duak eta bizipenak batzea izan 
da euren asmoa, lan akademiko 
bat egin beharrean. “Isilarazi 
egin den sentimendu hori be-
launaldi berriei transmititzea” 
izan da helburua.

Durangoko Udalaren la-
guntza bati esker garatu dute 

proiektua; aurkezpenean ez zen 
egon udalaren eta alderdien or-
dezkaririk, bai ordea Gerediaga 
elkartekoak eta hainbat senide.

Bideoak webgunean sailka-
tu, antolatu eta materiala gehi-
tzeko lana Unai Iturriagak egin 
du, urte bian zehar. Grabazioak 
herrika eta gaika banatuta dau-
de, eta elkarrizketatuak aipa-
tzen dituen biktimen argazkiak 
eta eurekin lotutako dokumen-
tuak ere gehigarri lez daude. 

Esaterako, gutunak, senten-
tziak edo fusilamendu agiriak. 
Iturriagaren iritziz, webguneko 
“altxorra” bideoak dira. Harri-
tuta geratu da kontakizunekin, 
eta, batez ere, jarrera zehatz ba-
tegaz. “Grabazio denak dira gal-
tzaileen bandoko jendearenak, 
eta harritu egin nau ze tentuz, 
ze errespetuz berba egiten du-
ten irabazleen bandoarekiko”, 
esan zuen Iturriagak atzoko 
prentsaurrekoan.

Izan ere, beldurra eta ezku-
tuan gordetzeko interesak egon 
dira. Dagoeneko 80 urte pasatu 
dira kolpe faxista eman zutene-
tik, Durangoko bonbardaketa-
tik, Frankismoaren hastapene-
tatik. Barreñak pena du lanean 
lehenago ez hasteagatik. “Oso 
argi dugu berandu hasi garela. 
Beste batzuen artean, gure se-
nitartekoak ere ez ditugu harra-
patu, eta bihotzeraino heltzen 
zaigu. Elkarrizketatuen herena 
hilda dagoela esango nuke”. 

Isiltasuna apurtu guran ja-
rraituko du Durango 1936 el-
karteak aurrerantzean ere. 
Lekukotza gehiago jasotzeko 
prest daudela azaldu zuen Ba-
rreñak, eta norbaitek interesa 
edo ideiaren bat edukiz gero, eu-
rengana jotzera animatu zituen 
herritarrak. 

Barreña eta Iturriagagaz batera, Joseba Angulo lekukoa eta Iñaki Garaita elkarteko kidea egon ziren aurkezpenean.

Bonbardaketaren erantzuleak 
auzitegietara eramango dituzte 
Adierazpen instituzionala onartu zuten EAJ, EH Bildu, Herriaren 
Eskubidea eta PSE-EE alderdiek, auzibidea babesteko

 MEMORIA  Jone Guenetxea
Durangoko bonbardaketa-
ren erantzuleak epaitegietara 
eraman ditzaten adierazpen 
instituzionala onartu zuten 
udalean, abenduan. Alde ba-
tetik, Argentinako kereilagaz 
bat egiteko asmoa adierazi zu-
ten. Aitziber Irigoras alkateak 
azaldu zuenez, auzibide honen 
helburua “bonbardaketa fa-
xistek eragindako hildakoak, 
zaurituak eta kalteak salatzea” 
da. Horretarako, Durangoko 
kaltetuei zuzenduriko informa-
zio bulegoa zabalduko dutela 
aurreratu zuen alkateak. Bes-
tetik, Durango 1936 elkarteak 
dagokion epaitegian abiatuko 

duen auzibidea babestuko dute. 
EAJ, EH Bildu, Herriaren Es-
kubidea eta PSE-EE alderdiek 
adostutako adierazpena da.

Abenduaren 28an adieraz-
pen horren irakurketa burutu 
zuten Kurutziagan, faxismoa-
ren biktimei eskainitako mo-
nolitoaren ondoan. Andoni 
Barreña Durango 1936 kultur 
elkarteko kideak eta Aitziber 
Irigoras alkateak irakurri zu-
ten, eta bonbardaketa “ekintza 
genozida, basatia eta ankerra” 
izan zela gogoratu zuten. “Inork 
ez du barkamenik eskatu, ez 
egindako genezidioagatik, ez 
egindako txikizioagatik. Inork 
ez du erantzukizun politikorik 
onartu”, oroitu zuen Barreñak. 

Memoriaren berreskurape-
nean egindako lana dela-eta es-
kerrak eman dizkiote Geredia-
ga Elkarteari, Berbaro euskara 
elkarteari, Kriskitin dantza 
taldeari, Durango 1936 kultur 
elkarteari eta isilean jardun du-
ten hainbat herritarri.Abenduaren 28an burututako irakurketa, Kurutziagan.

“Inork ez du barkamenik 
eskatu, ez egindako 
genozidioagatik, ez 
egindako txikizioagatik”

“Gure amak inoiz ez zigun 
esan aita nola topatu  
zuten, zer egin zioten”
Jose Maria Angulo Arroitajauregirena da webgunearen bitartez argitara 
atera den kasuetako bat; 1937an fusliatu zuten EAJko kide abadiñarra 

 MEMORIA  Markel Onaindia
Durango 1936 elkarteak elka-
rrizketatutako 75 lekukoetako 
bat da Joseba Angulo Torron-
tegi. Urtebete zeukan bere aita, 
Jose Maria Angulo Arroitajau-
regi, Derioko hilerrian fusilatu 
zutenean, 1937ko abuztuaren 
5ean. EAJko kidea zen aita, Du-
rangon jaio eta Abadiñon bizi ze-
na; Abadiñoko defentsa batzor-
deko buruetako bat izateagatik 
salatu, atxilotu eta erail zuten. 
“Abertzale asaldatua” zela lepo-
ratu zioten, La Gaceta egunkari-
ko kronikan agertzen zenez. 

Semeak, orduan bizitakoa eta 
gero jakindako apurra kontatu 
du Durango 1936 elkartearen 
grabazioan –bideoaz gainera, 
orduko egunkari atalak eta aita-

ren heriotza agiria ere topa dai-
tezke webgunean. “Hau guztia 
ezkutuan zegoen. Esperientzia 
ona izan da proiektuan parte 
hartzea”, dio Joseba Angulok. 
Zauriak ez dira oraindik itxi, eta 
hunkituta, ezin izan du berbe-

tan jarraitu kazetariagaz. Bere 
arreba Maria Angelesek hartu 
dio lekukoa.

Maria Angeles Angulok er-
bestea ezagutu zuen aitaren he-

riotzaren ostean; hiru urtez Bel-
gikan egon zen. Izan ere, egoe-
rak bultzatuta, amak ezkutuan 
ibili behar izan zuen. Beste bi 
seme-alaba ere bazituen, Jasone 
eta Federico. Lehena izekoekin 
geratu zen, eta bigarrena Fran-
tziara bidali zuten. “Ez pentsa 
asko dakigunik. Txikiak ginen, 
eta ni Belgikan egon nintzen”, 
gogoratu du Maria Angelesek. 

“Seguraski, beldurragatik”
Hala ere, grabazioan parte har-
tzea erabaki zuten. “Aitaren 
alde zerbait egitearren etorri 
ginen”, aitortu du.  Amak ere 
ez zien gauza handirik kontatu 
aitari egin ziotenaz. “Zer daki-
gun berari buruz? Zoritxarrez, 
oso gutxi. Gure amak inoiz ez 
zigun esan nola topatu zuten, zer 
egin zioten...”. Kirmen Uribe-
ren liburu batean, euren egoera 
islatuta ikusi du, beste batzuen 
esperientzietan. “Orain Kirmen 
Uriberen liburua irakurtzen ari 
naiz, eta hara! Gauza bera; ez 
digute inoiz ezer esan. Zergatik? 
Bada, seguraski beldurragatik”. 

Antza denez, bazekiten zein 
izan zen aita salatu zuena. “Go-
goratzen naiz amak esaten zuela 
berak bazekiela nor izan zen 
aita salatu zuena; nik ez dut eza-
gutu, eta ezta nahi ere. Amak 
esaten zigun guk amorrurik ez 
edukitzeko gordetzen zuela, bai-
na begira orain zenbat amorru 
dagoen munduan”. 

Bere aitari ez zioten urte ba-
tzuk lehenago egindakoa esker-
tu; Errepublika sasoian, karlis-
ta bat fusilamendutik salbatu 
zuen. Berari gertatuaz dakiten 
apurra kontatu dute seme-ala-
bek, etorkizuneko belaunaldiek 
jakin dezaten, euren memoria 
bizirik mantentzeko.

“Hau guztia ezkutuan 
zegoen. Esperientzia ona 
izan da proiektuan  
parte hartzea”

Joseba Angulo Torrontegi, atzoko aurkezpenean. Jose Maria Angulo Arroitajauregi, heriotzera zigortua izan zena.

Angulo familiako seme-alabak, txikitan.

 memoria historikoa     9

“Pribilegiatuak sentitu gara, 
hautaketa egiteko grabazio guztiak 
entzun ahal izan ditugulako”
Alemaniako preso esparruetan egindako grabazioei buruzko 
dokumentala aurkeztu du Ainara Menoyok Elena Canas ikaskideagaz

 MEMORIA  Itsaso Esteban
Lehen Mundu Gerran Alema-
niako preso esparruetan atxi-
lo egon ziren 9 euskaldun eus-
karazko kantak abesten jaso-
tzen dituzten grabazio histo-
rikoak dira Ainara Menoyo eta 
Elena Canasen ‘Maitia nun zira’ 
dokumentalaren ardatza. Ur-
tarrilaren 31n, bere herriko zi-
neman aurkeztuko du Menoyo 
zornotzarrak ikus-entzunez-
ko lan hori. Otsailean, Bilbon 
eta Gasteizen aurkeztuko dute 
dokumentala.

Zelan eskuratu zenituzten la-
naren ardatza diren XX. men-
de hasierako grabazioak?
Euskal Kultur Erakundeak 
Mondragon Unibertsitatearen 
esku utzi zituen grabazioak, 
eta audio horien azterketa egi-
tea eskatu zion. Gu ikus-entzu-
nezko komunikazioko ikasleak 
izanik, ikus-entzunezko lan bat 
egitea proposatu ziguten. Oso 
interesgarria iruditu zitzaigun 
istorio horri buruzko doku-
mentala egitea, eta euskaldun 
guztiei azaltzea Lehen Mundu 
Gerran Alemanian preso egon 
ziren hainbat euskaldun gure 
tradizioko abestiak kantatzen 
grabatu zituztela.  

Zuen gradu amaierako proiek-
tua izan da ‘Maitia nun zira’. 
Zer emaitza lortu duzue?
Oso ondo baloratu dute uniber-
tsitatean, eta dokumentalak ja-
sotzen duen istorioa harriga-

rria dela esan digu ikusi duen 
jendeak. Lan sakona egin dugu, 
grabazio guztiak aztertu ditu-
gu lehenengo, eta dokumentala 
osatu, ondoren.

Noiz hasi zineten grabazioak 
aztertzen?
Apirilean hasi ginen, eta iraila-
ren 12an aurkeztu genuen lana. 
Sei hilabetez ibili ginen 78 au-
dioak entzuten eta dokumenta-
la osatzen.

Gogoan daukazu grabazioak 
lehenengoz entzun zenituzte-
neko sentipenak?
Hitzik barik geratu ginen, hain-
bat kanta ezagutzen ditugula-
ko eta gaur egun kantatzen di-
tugulako. Ondo entzuten zen, 
gainera, eta emozio handiz bizi 
izan genuen.   

Ezezaguna zen historiako ger-
takari hori gizarteratzea eran-
tzukizun handia zela ere senti-
tzen zenuten?
Bai, Euskal Kultur Erakun-
deak gure gain utzi zuelako lan 
hori burutzea, eta emaitza aha-
lik eta onena izan behar zelako.
Pribilegiatuak ere sentitu ga-

ra, bestalde, hautaketa egiteko, 
grabazio guztiak entzuteko au-
kera izan dugulako. 

Proiektu hau gauzatu aurretik, 
ezagutzen zenuen kontzen-
trazio esparruen krudelkeria?
Historia sakontzeke neukan ar-
loa zela sentitu izan dut beti, ez 
dut oso gustuko izan. Hego Eus-
kal Herrian Lehen Mundu Ge-
rrari buruz gauza gutxi ikasten 
dugu eskolan, nahiz eta iparral-
deko gure arbasoek gerran par-
te hartu zuten... Gure arbasoen 
historia da esku artean izan du-
guna, eta gauza oso interesga-
rriak ikasi ditugu. 

Euskal kulturgintzan dihardu-
ten hainbat lagun elkarrizke-
tatu dituzue dokumentalera-
ko. Zer helburugaz?
Grabazioen istorioa hainbat 
kulturgileren ahotik kontatzen 
dugu. Bestalde, Euskal Kultur 
Erakundeko kide bat eta hiru 
musikari ere elkarrizketatu di-
tugu, grabazioetan agertzen di-
ren abestiak kantatzen dituzte-
nak. Kontzentrazio esparrue-
tako audioak ekarri dizkien 
sentipenez dihardute Mikel Ur-
dangarinek, Kepa Junkerak eta 
Maider Bedexagarrek.

Ohituta gaudena baino doku-
mental laburragoa da zuena.
22 minutuko iraupeneko doku-
mentala egin dugu, izan ere, 
ohartuta gaude, batez ere gaz-
teok, ez dugula luzera handiko 
lanak ikusteko ohiturarik. 

Eusko Ikaskuntzak eta Baionako Herriko Etxeak ematen duten saria jaso dute Menoyok eta Canas bere ikaskideak.

Gure arbasoen 
historia izan dugu 
esku artean; gauza 
oso interesgarriak 
ikasi ditugu”

Ainara Menoyo   
Ikus-entzunezko  
komunikazioan  
lizentziatua | 1994

Elena Canas ikaskideagaz  
sortu du ‘Maitia nun  
zira’ dokumentala.

AEBetako armada Mauthausen-eko kontzentrazio eremuan sartzen. 

Nazien Holokaustoko 
biktima bi Zornotzan 
jaiotakoak izan ziren 
Hilario Agorriak eta Manuel Mogrovejok 
kontzentrazio esparruak pairatu zituzten

 MEMORIA  Joseba Derteano
Gerra Zibilak milaka hildako 
eta zenbatu ezin daitekeen su-
frimendua eragin zituen. Kalba-
rio horretako atal bat Espainia-
tik alde egin behar izan zuten 
errefuxiatuek pairatutakoa da. 
Asko euskal herritarrak ziren. 
Beren gogoz kontra atzerrira 
jo behar izan zuten Bigarren 
Mundu Gerraren atarian. Sor-
territik urrun, euskal aberriga-
be askok nazien kontzentrazio 
esparruetan amaitu zuten, eta 
horietako bi zornotzarrak izan 
ziren: Hilario Agorria Urrutia 
eta Manuel Mogrovejo Arnaiz. 

‘Frankismoaren krimena-
ren kontra auzia jartzeko eus-
kal plataformak’ egindako iker-
keta lanari esker ezagutzen 
dira izen hauek. Askotariko 
artxiboetan arakatuz, 200 bat 
euskal herritarren datuak batu 
dituzte. Horietako 72 Bizkai-
koak dira, eta bi eskualdekoak. 

Hilario Agorria 1913ko urria-
ren 17an jaio zen. Plataformak 
arakatutako dokumentuetan 
agertzen denez, 1944ko mar-
txoaren 22an Frantzia Iparral-
deko Compiegne herriko pre-
soen gunean zegoen. Paris eta 
Frantziako zatirik handiena na-
zien eskuetan zegoen orduan. 
Martxoaren 25ean Alemaniako 
Mauthausen kontzentrazio 
esparrura eraman zuten, eta 
hantxe egon zen urte bat baino 
gehiago. 1945eko maiatzaren 
5ean irten zen, errusiarrek 
Berlin eurenganatu eta egun 
gutxira.

Manuel Mogrovejo 1918ko 
urriaren 6an jaio zen. Frantzia-
ko Gurs gunea ezagutu zuen 
lehenengo. Josu Chueca histo-
rialariak ‘Gurs, El campo vasco’ 
liburuan gune hartan egondako 

euskaldunak zerrendatzen ditu, 
eta Mogrovejo horietako bat da. 
Frantziako Errepublikak Gerra 
Zibileko errefuxiatuak hartze-
ko sortutako gunea III. Reich-ak 
bere asmoetarako erabili zuen 
1940tik aurrera. Ondoren, Aus-
triako Gneixendorf-en zegoen 
kontzentrazio esparruan ere 
egon zen, eta handik herrialde 
bereko Mauthausen-Gusene-
kora eraman zuten, 1941eko 
abenduaren 19an. Hiru urte eta 
erdi eman zituen han, eta Ago-
rriaren moduan, 1945eko maia-
tzaren 5ean askatu zuten. 

Errekonozimendua
Urtarrilaren 27a, barikua, Ho-
lokaustoaren Biktimak Gogo-
ratzeko Nazioarteko Eguna da. 
Horrela izendatu zuen Nazio 
Batuen Erakundeak 2005ean. 
Eta euskaldun askok holokaus-
toa Gerra Zibiletik ihes egin 
beharraren ondorioz pairatu 
zutenez, horien errekonozimen-
dua bilatzen du ‘Frankismoa-
ren krimenaren kontra auzia 
jartzeko euskal plataformak’. 
Horien historia gutxi aztertu 
dela uste dute, eta aurten Du-
rango eta Gernika bonbardatu 
zituztela 80 urte bete direnean, 
une aproposa iruditzen zaie ho-
rretan sakontzen hasteko.

Gaurko nazioarteko egunari 
begira adierazpen bat atera du-
te, eta erakundeek eta udalek 
ere, nork bere adierazpena onar-
tzea gura dute, Plataformako ki-
de Eduardo Gonzalezek adierazi 
duenez.  Errekonozimenduagaz 
batera, euren ikerketan jasota-
ko 200 euskaldunen gaineko his-
torian sakontzeko deia egiten 
diete, batez ere, erakundeei. Al-
dundiek edo Jaurlaritzako Go-
gora Institutuak garatu beha-
rreko gaia dela uste dute.

Marixurrikeko kideak, gaztetxoak eta euren gurasoak Apatako ludotekan.

Herriko komunitatea 
saretzea du lan ildo 
berri bat Marixurrikek 
Askotariko eragileen iritziak jasota, aurrera 
begirako proiektu berria landu eta abiatu dute

 ATXONDO  J.Derteano
Sei hilabete iraun duen haus-
narketa prozesutik proiektu 
berri bategaz irten da Marixu-
rrike Aisialdi Elkartea. Herri-
tarren hartu-emanak sustatze-
ko zubi izan gura du, eta hori 
bilatzen duen ekintza multzoa 
diseinatu du. “Garrantzi han-
dia hartuko du herriko eragile 
eta pertsonen harremanak sen-
dotzeak, horrela komunitate 
bat sortzen baita haur, guraso 
eta begiraleen arteko loturak 
sare bihurtuz”, azaldu du aisial-
de elkarteak bere proiektuan.

Askotariko eragileekin batu 
dira herritarren beharrizanak 
jakiteko. Gurasoen elkarteko 
proposamena da aurtengo no-
bedadeetako bat: hiru urtera 
arteko taldea. Aspaldiko partez 
adin tarte horretako umeen 
taldetxoa dago Atxondon. Lu-
doteka adin horretako umeen-
tzat eta euren gurasoentzat 
bideratuko dute astelehenetan: 
“Gurasoen eta umeen arteko 
harremanak sendotzeko espa-
zioa izan dadin gura dugu”.

Bigarren zubi lana 10 bat ur-
tetik aurrerako gazteen eta Apa-
ta auzoaren beraren artekoa da. 
“Inguruko herrietara ikastera 
joatean hango lagunak egiten 
dituzte, eta han sortzen dira 
koadrilak. Herrian komunitate 
bat sortzea bilatzen dugu”, uste 
du Amaia Camuñasek.

 Herri ortua izango dute
“Elikadura-burujabetza eta 
ekofeminismoa” bultzatzeko 
lan egingo dute, eta, alde horre-
tatik, “udaletxetik laster zabal-
duko den herri ortuen aukerara 
batu gara”, adierazi du Vanesa 
Sanchezek. “Ortuak eskaintzen 
duena, ortutik lortu daitekeena 
umeek bertatik bertara ezagutu 
dezaten gura dugu”.

Udalekuak, kanpoan
Orain arteko udalekuetan ere 
aldaketak proposatzen dituzte. 
Gurasoekin batzartuko dira 
horiek erabakitzeko. Orain ar-
tekoak baino laburragoak, eta, 
Atxondon beharrean, beste he-
rriren batean egin gura dituzte.

Elur egunei aurre egiteko auzolanaren 
garrantzia azpimarratu du udalak
Elur egunetan gatza eskuragarri jarriko dute, esaterako, udaletxeko atarian

  OTXANDIO  J.D.
Negu sasoian elurrak beste 
herri askotan baino eragin han-
diagoa izaten du Otxandion. 
Aurtengo neguan dagoeneko 
izan dira herriko kaleak eta 
auzoetako landak zuriz jantzita 
esnatu diren egunak. Aurreran-
tzean ere elur egunak etorriko 

direla aurreikusita, horiei au-
rre egiteko auzolanaren garran-
tzia azpimarratu dute udaletik. 
Udaleko baliabideak mugatuak 
direnez, nork bere etxaurrea 
garbitzeko deia egin dute, uda-
leko langileei begira egon beha-
rrean. Elur egunak datozenean, 
herriko puntu bitan (udaletxe-

ko atarian, esaterako) gatza 
eskuragarri jarriko dute, betiko 
lez, gura duten denek hartu de-
zaten. Udaleko langileek, beren 
aldetik, azpiegitura publikoei 
edo erabilienei emango diete 
lehentasuna; eskolako edo me-
diku-kontsultarako sarrerei, 
esaterako.

Eskolarako bidean oinezkoek 
duten tokia birplanteatuko dute
Autobus geltokitik gora autoek eta oinezkoek eremu bera partekatzen dute

  OTXANDIO  J.D.
Mainondoko eskolara joate-
ko bide zati batean —autobus 
geltokitik jolasleku berrira 
arteko metroetan— autoek eta 
oinezkoek bide bera parteka-
tzen dute. Batez ere, goizetako 
trafikoa traba bihurtzen da 
eskolara oinez joan gura dute-
nentzat. Horregatik, bide zati 
horren erabilera birplanteatzen 
ari dira. Oinezkoei lehentasun 
handiagoa eman edo ez, eta hori 
zelan gauzatu erabakiko dute 
datorren ikasturtera begira.

“Alternatiba batzuk ikusten” 
ari direla onartu du Urtzi Ar-
mendariz alkateak. Oinezkoek 
lehentasuna izango luketen 
errepide mistoa izan daiteke 
aukera bat. Aukera bat baino 
ez dela, eta irtenbidea “hainbat 
eragilegaz landu eta zehaztu” 
behar dutela azaldu du. “Ikas-
leekin, gurasoekin, irakaslee-
kin… landu beharreko gaia. 
Ea denon artean irtenbide bat 
adosten dugun”, adierazi du. 

Prozesu honetatik erabaki-
tzen dutena 2017/18 ikastur-

tea hasi aurretik gauzatzea da  
helburua.

Jolasgunea itxi dute
Gabonetako oporretan eskola 
ondoko eta frontoiaren pareko 
gunea itxi eta jolasgune lez be-
rreskuratu dute. Ordura arte, 
hainbat autok barruan aparka-
tzen zuten eta sarritan ezin zen 
jolasgune lez erabili. Orain hau-
rrentzako jolasleku berri bat 
egokitu dute, eta itxitura lana 
egiten du. Barruan saskibaloia  
jokatzeko saskiak daude.

Frontoi pareko eremua itxi eta jolasgune moduan berreskuratu dute Gabonetan egindako lanen ostean.



2017ko urtarrilaren 27a, barikua  |  anboto

astekaria@anboto.org 
asteartea 17:00ak arteko epea

ANBOTOk ez du bere gain hartzen 
kolaboratzaileen zutabeetan, iritzi 

artikuluetan edo gutunetan 
adierazitakoen eta emandako iritzien 

erantzukizunik.

Zure iritzia, gutuna edo 
fotodenuntzia helarazteko 

helbideak: 
Bixente Kapanaga 9, 48215 - Iurreta • 
Izen-abizenak • telefonoa • helbidea  

• Nortasun Agiriaren zenbakia

DATUOK BARIK EZ DA  
GUTUNIK ARGITARATUKO

Alderdi, elkarte edo taldeko iritziak 
kide baten izenean sinatuta eta 
ANBOTOren irizpideen arabera 

zuzenduta publikatuko dira. Bidalitako 
testuak ezingo du 1.500 karaktere 

baino gehiago izan (tarteak barne). 

IRITZIA    

Eskola liburutegiak: daukaguna balioetsI
Hezkuntzaren kalitatearen izenean ez da inondik ere ulergarria es-
kola liburutegiak kentzeko Jaurlaritzak azaldu zuen erabakia: lan-
postuak amortizatzeko asmo zentzun bakoa murrizketa politikaren 
beste labankada bat baino ez da. 

Ondorioz, Bizkaia, Araba eta Gipuzkoako ia 100 ikastetxetan es-
kolaren muinean liburutegiak izan dituzte azken hogei urteotan. 
Horri esker, liburu eta albumak guraso eta seme-alaben arteko 
hizpide izan dira, eskola orduak amaituta ere han zen liburuzaina, 
askoren errefortzuan harrera zerbitzu bikaina, bestalde. Zorioneko 
Pisa txostenaren mehatxutik urrun, hezkuntza komunitatearen te-
rritorio librea eskola liburutegia izan da.

Elorrion, liburuzainak urtarrilaren 20an erretiroa hartutakoan, 
zer gertatuko da? Elorrioko herri-ikastetxea eskola liburutegirik 
gabe geratuko da ala? Badirudi Jaurlaritzak agertu zuen eskola li-

burutegiak ixteko asmo hura ez dela hain erraz gauzatuko,  arrazoi 
pedagogikoak sobera dira. Baina, nola liteke, Pisa txosten maitea-
ren emaitzak hizkuntzen trebetasunaren eskasia salatu berritan 
eskola liburutegiak ixtea?  

Jaurlaritzaren erabakiak ez ditu balioesten eskola liburutegiak. 
Bitartean, irakasleek erabakiaren larriaz ohartuta, prest dira esko-
la liburutegi zerbitzua euren lepo hartzeko, nahiz zakua are beteago 
izan. Afera zuzentzea Jaurlaritzaren esku da, lehenengo, ordea, dau-
kaguna balioetsi beharko du. 

Elorrion, hala ere, bihotzez eskertuko dugu azken hamar urtean 
Marianek izandako pazientzia, jarrera eta ikusmira. Zinez estima-
tua dago liburuzain ofizioari erakutsi dion begirunea eta profesio-
naltasuna. Urte on-onak izan ditzazula! 

Txus Arrieta Barinagarrementeria (Elorrioko EH BILDU)

Hainbat eragilek “beharrezko” 
ikusten dute Ziztada Gunea
Etxejabearen beste salaketa baten ondorioa lokala husteko agindua izan daiteke

  ZORNOTZA  Joseba Derteano
Lokala hustea ekarri dezakeen 
salaketaren aurrean, Zornotza-
ko Ziztada Gune Askeak herri-
ko hainbat arlotako eragileen 
babesa jaso zuen joan zen bari-
kuko agerraldian. “Beharrez-
ko” ikusten dute gune hori.

“Ziztada Guneak gure sor-
kuntza eta ideiak plazaratzeko 
eskaintzen digun espazioa azpi-
marratu gura dugu”, jasotzen 
du hainbat sortzaile, musikari, 
kultur eragile eta mugimendu 
sozialek babestutako testuak. 

Horregaz batera, Ziztada Gu-
neak “sorkuntza eta kritikota-
suna bultzatzeko, kultura alter-
natiboa eta mundu guztiaren 
eskura dagoena sortzeko eta es-
kaintzeko” duen balioa aldarri-
katu eta “ez ixteko” eskatu dute.

Luis Urrengoetxea kalean 
dagoen lokala 2015ean okupatu 
zuten, bertan kultur gune alter-
natibo bat sustatzeko helburuz. 
Aurretik, bide penaletik saiatu 
ostean, etxejabeak beste sala-
keta bat jarri du Durangoko 
epaitegian, oraingoan bide zibi-

letik. Etxe kaleratzea du azken 
helburu, eta kalteordaina ere 
eskatu du. 

Elkar ulertzeko deia
Zornotzako EH Bilduk gai ho-
nen gaineko iritzia eman du be-
re blogean. Alde biei “elkarriz-
ketaren” bidez adostasun gu-
neak bilatzen saiatzeko eskatu 
diete. Bide horrek huts egingo 
balu, “erabiltzen ez den udaleko 
lokal bat uztearen alde” agertu 
da, eskaintza garatzen jarraitu 
dezaten.

Joan zen barikuan Ziztada Gune Askean egindako agerraldiko irudia. 

Plan orokorra 
berrikusten 
hasiko dira 
aurten udalean

  GARAI  M.O.
25 urteren ostean, Garaik hiri-
gintza ikuspegiko hausnarketa 
egingo du, Hiri Antolamen-
durako Plan Orokorra berri-
kusten hasita. Izan ere, 1992an 
onartu zituzten azken arau 
subsidiarioak. Udalak 25.000 
euro gorde ditu lan horri eki-
teko, onartu berri duen aurre-
kontuan.

Gaur egungo beharriza-
nak kontuan hartuta, herria 
zelan antolatu erabakiko dute 
plan orokorraren bidez. Zela-
ko azpiegiturak eraiki, zenbat 
etxebizitza egin, zelako kultur 
zerbitzuak eskaini... Herririk 

herri egiten da hausnarketa 
hori, eta oraingoan Garairi hel-
du zaio ordua. 

Lehenik, azterketak
Amaierako plana osatu aurre-
tik, tramitazioak eta azterketa 
teknikoak egin beharko dituzte 
lehenik, eta 2017an zeregin ho-
rregaz hasiko dira.

Onartu berri duen 
aurrekontuan udalak 
25.000 euro gorde berri 
ditu lan horri ekiteko 

 
DURANGALDEA ASTEON    

DURANGALDEA  Zoru klausulen aplika-
zioagatik kobratutako diru guztia buelta-
tzeko, erreklamazioak egiteko eskatu du 
Amankomunazgoak. Eskari handiaren 
eraginez, martitzen eta eguenak arlo ho-
rretarako soilik izango dira 31tik aurrera. 
Aurretiazko zita eskatu behar da. Horreta-
rako, 94 620 27 07 telefonora deitu daiteke.

Klausulen erreklamazioak 
bulegoak kolapsatu ditu       

DURANGALDEA  AP-8 Peajerik Ez plata-
formak kontzentraziora deitu du dome-
kan, 11:00etan, Bilboko Arriaga Plazan. 
Sinadurak ere batuko dituzte. Sinadura 
horiek autobideko bidesariak kentzea 
eskatzeko dira. AP-8a “amortizatuta” 
dagoela eta agintarien helburua “diru 
erraza” ateratzea dela.

Bidesarien kontrako 
kontzentrazioa Bilbon

ZORNOTZA  Udalak martxoaren 7ko 
Emakume Nekazari eta Artisauen XX. 
Azokan parte hartzeko izen-emate epea 
hasi du. Epea otsailaren 10ean amaituko 
da. Eskariak Zornotzako Udaleko Ber-
dintasun Sailean aurkeztu beharko dira. 
Aukeratutako artisauei, beranduen jota, 
otsailaren 20an jakinaraziko zaie.

Emakumeen artisau 
azokarako izen-ematea 

SEI HANKAKO MAHAIA

DANI  
MAEZTU

EH Bildu

Harrapaketak Durangon
Imajinatu buruko mina bare-
tzeko tirita bat jartzen duzula 
atzamarraren puntan. Ba-
liteke tirita horren ondorio 
medikoa hutsaren hurrengoa 
izatea. Ba, antzeko sentsa-
zioa eduki genuen, Durangon 
gertatzen ari diren auto-ha-
rrapaketen aurrean gobernu 
taldeak bizikleta erabiltzai-
leentzat ikastaro bereziak 
proposatu zituenean. Tirita 
bat. Asteak ostrukarena egi-
ten ibili ondoren, herritarren 
presioa dela medio, burua zu-
lotik atera eta indioilarraren 
antzera paparra loditu eta, au-
tokritika egin barik, bizikleta 
erabiltzaileentzat ikastaro 
bereziak proposatu zituen go-
bernuak.

22 zauritu eragin dituzten 
19 harrapaketa izan dira Du-
rangoko kaleetan 2016. urtean. 
2017an 3 dira jada zaurituak. 
Datu gehiago behar da arazo 
bat daukagula ikusteko? Gu-
retzat ez. Horregatik, herrita-
rrei galdetzea erabaki genuen, 
alegia, oinezkoei galdetu zelan 
ikusten duten bide-segurta-
suna gure herrian. Horrela, 
260 galdetegi jaso ditugu. Jen-
deak zebra-bideen argiztape-
na, zebra-bideetan ikuspegia 
murrizten duten elementuen 
ezabatzea, gune batzuetan ze-
bra-bide berriak jartzea eta 
abiadura murriztea proposa-
tzen digu, besteak beste.

Kostu gutxi duten neurriak 
hartu beharko lirateke arazo 
horiek konpontzeko, baina, 
zoritxarrez, EH Bildutik pro-
posatzen baditugu gobernuak 
ez ditu martxan jarriko, hori 
da euren ildo nagusia, EH Bil-
duri zer edo zer onartzeko tru-
kean zer edo zer eskatu behar 
diegu. Beraz, aste honetan 
publikoak egin ditugu datu 
horiek, ea herritarrei kasu 
egiten dieten.

Sagardoy eta Bracaglia 
‘Errementari’ filmeko 
protagonistak dira
Aktore durangarrek bihar amaituko dute 
produkzio handi honen filmazioa, Gasteizen

  ZINEMA  Aimar Esteban
Euskal zineman aurten estrei-
natuko diren filmen artean, 
Errementari izango dugu. Eneko 
Sagardoy eta Uma Bracaglia ak-
tore durangarrek parte hartzen 
dute fantasiazko pelikula hone-
tan. Hirugarren durangar batek 
ere lan egin du filmean: Diego 
Martin atrezzolariak. 

Bihar amaituko dute graba-
keta, Gasteizen. Aste hauetan 
Orregin, Itsason eta El Poba-
leko burdinolan izan dira fil-
matzen.“Grabaketa gogorra 
izan da niretzat, deabruaren 
pertsonaiak fisikoki asko exiji-
tzen duelako”, aitortu du Eneko 
Sagardoyk. Eguraldiak ere ez du 
lagundu.“Tenperatura oso ho-
tzak eta euria izan ditugu”.

 Jose Miguel Barandiara-
nen Patxi Errementaria ipuin 
tradizionalean inspiraturiko 
filma da Paul Urkijo arabarrak 
zuzendutakoa. XIX. mendean gi-
rotua, deabrua engainatzeko gai 
den errementari baten istorioa 
kontatzen du. Zuzendariaren 
lehen film luzeak estetika mito-

logikoa eta misteriotsua izango 
du. “Euskal Herrian fantasiazko 
filmak ikustea oso zaila da, eta 
genero honetan hainbat film la-
bur egin ostean, Urkijo luze bat 
egitera ausartu da; gainera, eus-
karaz”, adierazi du aktoreak. 
Sagardoy oso pozik agertu da 
Urkijogaz lan eginda. “Marraz-
kilaria izanda, ikuspuntu bere-
zia du irudiekin jolasteko, eta 
pertsonaiak, alde psikologikoaz 
gain, irudiaren aldetik ere oso 
fin zuzendu ditu”. Sagardoyk 
deabrua antzezten du.“Ahots 
erregistroa asko zabaltzera eta 
gorputz espresioa arakatzera 
behartu nau”, gaineratu du. 

Uma Bracagliaren debuta
Uma Bracaglia bederatzi urteko 
neskato durangarra lehenengoz 
jarri da kameren aurrean. Erre-
menteria misteriotsuan sartzea 
lortzen duen neskatxa gaztetxoa 
antzezten du.“Jolasteko oso 
prest ikusi dut, oso modu pro-
fesionalean ibili da eta gauzak 
asko erraztu ditu”, dio Sagar-
doyk. Neskatoak aktore lane-

tan etorkizuna izango ote duen 
berak erabaki beharko duela 
uste du.“Gaztetxotan jolas gisa 
ulertzen duzu aktore lana, beste 
pretentsiorik barik”. Kandido 
Uranga, Joxean Bengoetxea edo 
Ramón Agirre aktoreek ere par-
te hartzen dute produkzioan.

Euskaraz grabatu da filma, 
eta Araban galdutako euskalki 
baten traza emango diote. Gorka 
Lazkanok gidatuta, euskalkia-
ren formak moldatu egin dira, 
ikuslegoari ulergarri egiteko. 

Gariza Films, Konoskopik, 
Ikusgarri Films eta The Project 
ekoiztetxeek gauzatutako filma 
da. Estreinaldia 2017ko udazke-
nerako aurreikusten da. “Ibil-
bide oparoa izan dezakeela uste 
dut”, dio  Eneko Sagardoyk. Uma Bracaglia aktore moduan estreinatuko da anbizio handiko filmean. 

Eneko Sagardoyk deabrua antzezten du Paul Urkijoren fantasiazko lehen film honetan.

Txintxaun Kolektiboak agur esango 
dio ‘Full Monty’ antzezlanari 
Otsailaren 4an, 20:00etan, eskainiko dute ikuskizunaren azken emanaldia

  BERRIZ  Maialen Zuazubiskar
Berrizko Txintxaun Kolekti-
boak agur esango dio Full Monty 
antzezlanari etxean. Asteon, 

Txintxaun Kolektiboko kide An-
doni Ruiz Larrinagak Berrizko 
Kultur Etxean jakitera eman 
duenez, duela bost urte hasitako 

antzezlanari amaiera emango 
diote Berrizen, otsailaren 4an. 
“Zazpigarren aldia da Berrizen 
Full Monty antzeztuko duguna 

eta, orain arte bezala, aretoa 
betetzea espero dugu” gainera-
tu du. Full Monty antzezlanari 
amaiera jarriko dioten arren, 
Txintxaun Kolektiboak lanean 
jarraituko duela adierazi dute, 
eta udaberrirako, ipuin baten 
moldaketa prestatzen dabiltza. 

Egitarau oparoa
Full Monty antzezlanaz gain, 
Seve Alava Kultur Etxeko ardu-
radunak eta Bego Madariaga zi-
negotziak urtarriletik maiatzera 
bitarteko egitaraua aurkeztu zu-
ten. Zapatu honetan, 20:00etan, 
Francoren bilobari gutuna an-
tzezlana aurkeztuko dute, eta 
otsailaren 3an Markeliñek Euria 
aurkeztuko du. 

Joserra Martinez Markeliñe-
ko kideak adierazi zuenez, an-
tzerki taldeak Berrizegaz ha-
rreman “estua eta oparoa” izan 
du, eta beraientzat “ohorea” da 
Euria Berrizen antzeztu ahal 
izatea. “Gurea, familia artean 
ikusteko ikuskizuna da, adin 
guztietako jendeak erraz ikusi 
eta ulertu dezakeena”, adierazi 
zuen Markeliñeko kideak.

Otsailaren 11n, berriz, irai-
lean San Agustinen aurkeztu-
tako Frida Kahlo antzezlana 
taularatuko dutela iragarri dute. 
“Bakarrizketa bat den arren, 
talde lan bati esker aurrera doan 
ikuskizuna da Frida, eta, ho-
rregatik, eskerrak eman gura 
dizkiot lan talde guztiari hemen-
dik”, adierazi zuen Rosa Martí-
nez-Alcocerrek.

San Agustinen aurkeztutako 
Kaput ikuskizuna ere ikusteko 
aukera egongo da, otsailaren 
17an, Berrizen. Gorka Gansoren 
hitzetan, “Kaput barretik eta 
optimismotik gerren drama uni-
bertsalera hurbiltzen den kome-
dia hunkigarria da”. 

Ikuskizun hauez gain, beste 
hainbat antzezlan, film eta kon-
tzertu eskainiko dituzte bost hi-
labete hauetan Berrizko Kultur 
Etxean. Seve Alavak adierazi 
zuenez, egitarau honegaz euska-
ra bultzatzea eta arte eszenikoei 
indarra ematea da beraien hel-
burua. Horregatik, herritarrei 
deia egin zien Kultur Etxeko 
bazkide egin, eta eskaintzen di-
tuzten abantailez gozatzeko.Asteon Berrizko Kultur Etxean egindako aurkezpena.

GEURE DURANGALDEA

JOSE MARTIN 
URRUTIA 
‘TXOTXE’

Irakaslea

Azkeneko urte hauetan, Alacan-
ten dagoen “Sierra de Aitana-
rekin” maitemindu egin naiz, 
eta egun batzuk ditudanean, 
bizikleta bidelagun hartuta ha-
rantz abiatzen naiz. Aitanako 
mendilerroa itsasotik oso ger-
tu dago eta kilometro gutxira 
1.500 metroko mendiak ditugu 
aurrez aurre. Imajinatu dezake-
zuen bezala, Mediterraneo itsa-
soa begiztatzeko ikaragarrizko 
behatokia da. Aldapan gora 
abiatzen naizenean, arabiarrek 
ezker-eskuin utzitako aztarnak 
ikusten ditut. Arnasa berdin-
dutakoan, Aitana izenaren jato-
rriarekin jolasten hasten naiz. 
Bide bazterrean dauden herriek 
egitura guztiz “berberea” dute 
eta, nahi gabe, Marokoko Atlas 
mendilerrora eramaten naute. 
Atlas mendilerroan, berberera  
da nagusi eta “aït” hitzak tribu 
edo herriaren jatorria ematen 
du. Adibidez, Aït Hani, Hani 
herri edo tribukoak izango di-
ra. Beraz, Aït Ana izenak, Ana 
tribukoak bertan bizi izan zirela 
esan nahi digu? Horrela, aldapa 
bat bestearekin kateatzen dut, 
eta lepo gainera iristen naiz.
Nire aurrean Mediterraneoa za-
baltzen da, ekialdean galdu arte. 
Lasai, urdin, distiratsu dago, eta 
berari aurrez aurre begiratuz, 
hilobi eta muga nola bihurtu 
den galdetzen diot. Tamalez, ez 
dut erantzunik jasotzen, eta or-
duan, Lluis Llach-en hitzak mai-
leguan hartuz, hauxe datorkit 
burura: gure isiltasunaren urdi-
na, hortik sortzen baita kantua. 
Denbora guztien zurrumurrua 
esnatuko duena eta errebolta-
rien jarrera ahaztua erakutsiko 
diguna, kantuaren amorruare-
kin, gorputzaren indarrarekin, 
maitasunaren gozamenarekin… 
Itsaso urdinezko zubi bat, elka-
rren ondoan senti gaitezen, zubi 
bat azal eta bizitza ezberdinak 
lotuko dituena.    

Itsaso urdinezko zubi bat

14          Kultura 

Kimuak bildumako 
zazpi film laburren 
emanaldia Zornotzan
Gaur, 21:00etan, Zornotza Aretoan da hitzordua

 ZINEMA  Itsaso Esteban
2016an Kimuak film laburren 
bildumarako hautatuak izan zi-
ren zazpi film laburrak emango 
dituzte, gaur, 21:00etan, Zorno-
tza Aretoan. Bost eta hogei mi-
nutu arteko iraupeneko lanak 
dira ikusgai izango direnak: Be-
ti bezperako koplak, Caminan, 
False flag, Gure hormek, Hileta, 
Ihesa eta Renovable.

EAEko zinegileek 2016an Ki-
muak lehiaketara bidalitako 63 
lanetatik epaimahaiak kalitate 
handieneko eta orijinalen iritzi 
dituenak dira gaur Zornotzan 
emango dituztenak. Gaur Zor-
notza Aretoan bezala, Euskal 
Herriko beste hainbat herritan 
ere ikusgai izango dira lanok, 
eta atzerriko zinema jaialdieta-
ra ere aurkeztuko dituzte. Mikel Ruedaren ‘Caminan’ da Kimuak katalogorako hautatu dutenetariko bat. 

 MUSIKA  Itsaso Esteban
Tronpa proiektua aurkezte-
ko, Garajetik! musika jaialdia 
egingo dute Durangoko Sorgi-
nola Gaztetxean, gaur eta bihar. 
Durangaldeko musika talde 
gazteak bultzatzeko asmoz sor-
turiko ekimena da Tronpa, eta 
helburu horregaz antolatu dute 

asteburu honetako jaialdia ere. 
Gaur, Mockers eta Moonshiners 
izango dira Sorginolako gara-
jean entzungai, 22:00etan, eta 
Ayatolah, Han eta Utopia, bihar. 
Tronpa proiektua eta Garajetik 
jaialdi hau finantzatzeko, erri-
fak atera zituzten udazkenean, 
eta asteburu honetan egingo 

dute zozketa. Asteburu honetan 
jakingo da nori tokatu zaion 
zozkaturiko gitarra. Oraindik 
errifarik ez daukanak jaialdian 
zehar ere izango du berea esku-
ratzeko aukera.

Gaztetxea okupatu eta hila-
bete batzuetara egindako asan-
bladan ikusi zen musikari lotu-

rikoa zela Sorginolako gazteak 
kezkatzen zituen gaietako bat. 
Horrela, Sorginolan entsegu 
lokal bat atontzea pentsatu zu-
ten, eta horretan dabiltza azken 
hilabeteotan dozena erdi lagun. 
Gelako hormak konpondu di-
tuzte, baina insonorizatzea falta 
da, besteak beste. Lanak amai-
tzen dituztenean, Durangoko 
gazteen edozein musika taldek 
erabili ahalko du Gaztetxeko en-
tsegu lokal hori.

Durangoko gazteek sorturiko 
musika taldeak Sorginolaren in-
guruan saretzea gura dute Tron-
pa proiektuaren bultzatzaileek. 
Izan ere, talde horretako kideek 
diotenez, “Durangon gero eta 
gutxiago dira musika tresnak 
hartu eta, taldean edo bakarka, 
oholtzara salto egiten duten gaz-
teak”. Baliabideak falta dituzte, 
eta zaila egiten zaie beraien mu-
sika ezagutzera ematea. Hain 
zuzen ere, talde gazteei ikusga-
rritasuna ematen ere lagundu 
gura du Tronpa proiektuak. 

Sorginolako entsegu lokala izango dena atontzen dabiltza gazteak.

Durangoko musika talde gazteei 
laguntzeko proiektua, Sorginolan 
Ekimena aurkezteko, ‘Garajetik’ jaialdia egingo dute, asteburuan, Gaztetxean

Gaur Mockers eta 
Moonshiners, eta bihar 
Ayatolah, Han eta Utopia 
arituko dira jaialdian

SAN BLAS JAIEN EGITARAUA

URTARRILAK 29, domeka

09:00 “Abadiño auzorik auzo” ibilaldia. 
Gerediagako baselizan irten

13:30 amaitu Txanporta plazan. Irteeran 
argazki bat egingo zaio ibiltarien talde 
osoari. 

OTSAILAK 3, barikua 
SAN BLAS EGUNA - AZOKA:

Ganadua, baserri-tresneria, burdineria, 
ortuariak, frutak, gaztaia, txakolina, ogia, 
eztia, artisautza eta landareak.  
XXV. Abelburu erakusketa.

9:00 Txanbolin taldeko txistularien kalejira.

11:00 Meza nagusia San Trokaz elizan.

12:00 Bertsolariak Ferialeku plazan: 
Txaber Altube, Aitor Bizkarra eta Garikoitz 
Sarriugarte.

12:30 Herri kirolak probalekuan:
Aizkolariak: Aitzol Atutxa – Bihurri / Mikel 
Larrañaga – Joxe Felix Zubizarreta / Donato 
Larretxea - Pello Telletxea (Bizkaia, Gipuzkoa 
eta Nafarroako txapeldunen arteko erronka) 
Harrijasotzaileak: Izeta II eta Izeta IV.

17:00 Erromeria Ferialeku plazan:  
· Lotxo taldea.

17:00 Idi probak.

19:00 San Blas 2017 Pilota Txapelketa, 
Tornosolo trinketean.

22:00 Idi probak.

23:00 Kontzertua txosnagunean:  
· Dj Kool Thing.

OTSAILAK 4, zapatua
SAN BLAS TXIKI EGUNA

13:00 Abadiñoko Done Zezili abesbatzak 
Santa Agedaren koplak abestuko ditu
kalerik kale.

17:00 Sormening Txanporta Kultur Etxean.
4-5 urte. Sarrerak urtarrilaren 30etik 
eskuragarri Udal Mediatekan.

18:30 Sormening Txanporta Kultur Etxean.
2-3 urte. Sarrerak urtarrilaren 30etik 
eskuragarri Udal Mediatekan.

22:00 Idi probak.

22:30 Kontzertua txosnagunean:
· Priscilla Band
· The Wilsons
· Potato

OTSAILAK 5, domeka

11:30 San Blas 2017 Pilota Txapelketako 
eskuz binakako finala, Tornosolo trinketean.

12:30 Trikipoteoa Txiri-txiri taldeagaz.

18:00 Umeendako antzerkia Txanporta 
Kultur Etxean: Den dena niretzat (Behibí s
antzerki taldea). 6-9 urte. Sarrerak 
urtarrilaren 30etik eskuragarri Udal 
Mediatekan.

18:00 Idi probak.

OTSAILAK 6, astelehena

22:00 Idi probak.

OTSAILAK 10, barikua

22:00 Idi probak.

OTSAILAK 11, zapatua

18:00 Umeendako itzal-txotxongiloen 
antzezlana Txanporta Kultur Etxean:
Iraungorriko Marimiri (Zurrunka antzerki 
taldea). Sarrerak otsailaren 6tik eskuragarri 
Udal Mediatekan.

22:00 Idi probak.

OTSAILAK 12, domeka

18:00 Idi probak.

OTSAILAK 13, astelehena

17:00 Idi probak

22:00 Idi probak. Ondoren, sari banaketa.

OTSAILAK 18, zapatua

10:00 XXIX. Burduntziko bildots 
txapelketa.

Txakoli erakusketa.

14:00 Bildots bazkaria probalekuan.

OHARRA
Otsailaren 17tik martiaren 3ra, San Blas 2017 
argazki lehiaketako erakusketa Errota
Kultur Etxean.
ORDUTEGIA: Astegunetan: 09:00-20:00
· Zapatuetan: 10:00-14:00

Abadiño auzorik auzo 
ezagutzeko ibilaldia antolatu 
du Hamabi Harri elkarteak
Urtarrilaren 29an, Gerediagatik Txanporta plazara egingo dute ibilaldia

 JAIAK  Aimar Esteban
San Blas atarian, urtero lez, Ge-
rediaga auzoko Hamabi Harri 
elkarteko kideek Auzorik Auzo 
ekimena prestatu dute domeka 
honetarako. Ibilaldi honen ha-
mabigarren edizioa izango da 
aurtengoa, eta Abadiñoko hain-
bat auzo zeharkatuko dituzte 
ibilaldian parte hartuko duten 
lagunek. 

8:30ean jarri dute izena ema-
teko hitzordua, Gerediagako 
zelaian. Bertatik abiatuko dira, 
9:00etan. Irten baino lehen, fami-
lia argazkia aterako dute bertan 
bildutako lagunekin.

Ibilbide zehatza bezperan 
finkatuko duten arren, badute 
jada ibilbide bat aurreikusita. 
Gerediagako baselizatik irten 
eta Traña, Astola, Zalloiz, Gaz-
telua (Ur gordailua, autobus 
geltokia), Muntsaratz, Irazola 
(bide zaharretik; bertan salda 
banatuko dute), San Migel, Sa-

gasta eta Olondoraino, ibilbide 
bera izango da denentzat. Hortik 
aurrera, gura duenak zuzenean 
Zelaietara jo dezake, ibilbidea 
laburtuz. Ibilbide luzeak Larrin-
gan, Untzilla, Eguzkitza, Arta 
eta Kanteraerreketa zeharkatu-
ko ditu Txanporta plazara heldu 
aurretik. Lehenengo bideak 16 
kilometro izango ditu, eta biga-
rrenak, 21. Txanporta Plazan 
13:15erako egotea espero dute.

Animazioa ibilbidean
Jai-giroan egiten den martxa bat 
izanik, trikitixak giroa alaituko 
du, bai Zelaietan ibilbidearen 
amaieran, bai Santa Luzian, 

ibilbidean zehar. Ibilbidean fru-
ta banatuko dutela adierazi du-
te Hamabi Harri elkartetik. 
Amaieran luntx txiki bat egingo 
dute, eta izena eman dutenen 
artean bertako produktuen zoz-
keta egingo dute. Gazta, sanbla-
sak eta eztia zozkatuko dituzte, 
besteak beste. 

Eguraldiari begira
Auzorik Auzo ibilaldiko par-
te-hartzea eguraldiaren arabe-
rakoa izaten da urtero-urtero,  
eta horren ondorio izango da 
jende asko edo gutxiago anima-
tzea. Iaz eguraldi ona egin zuen, 
eta laurehun bat lagun biltzea 
lortu zuten antolatzaileek. “Aste 
osoan zehar adi-adi jarraituko 
diegu eguraldi iragarpenei”, 
azaldu du Kepa Bengoak, Hama-
bi Harri auzo elkarteko kideak.  

Basorako jantzi eta oinetako 
aproposak eramatea gomenda-
tzen diete parte-hartzaileei.

Ibilbideari ekin aurretik familia argazkia aterako dute Gerediagan.

Basorako jantzi eta oinetako aproposak eramatea gomendatzen dute.

9:00etan 
Gerediagan 
elkartuko dira, 
ibilbidea egiteko 

Idi proben San Blas Saria jokoan 
egongo da 3tik 13ra bitartean
Abadiñoko probalekuan hamar saio egingo dituzte txapelduna erabakitzeko

 JAIAK  Aimar Esteban
Urtero lez, San Blasekin batera 
idi probak egingo dituzte Aba-
diñon. Otsailaren 3tik 13ra bi-
tartean, San Blas Saria jokatuko 
dute Abadiñoko probalekuan. 
Hainbat ganadutegitako idiak 
arituko dira lehian. 

Hamar saio egingo dituzte 
guztira, eta iaz sartu zuten lehia-
keta sistema bera erabiliko dute. 
Antolatzaileek bizkaitarrak 
eta gipuzkoarrak banatu dituz-
te. Saio bakoitzean probintzia 
bereko ganadutegiak arituko 

dira, amaieran probintzia biek 
irabazteko aukera gehiago izan 
dezaten. 

Faboritoak ere talde ezber-
dinetan jarri dituzte. Horrela, 
San Blas egunaz gain, hurrengo 
egunetan ere erakarri gura dute 

jendea probalekura. Faboritoen 
taldean, Kamiñoko Jatetxea, Lo-
piortu, Laski eta Oliden daude. 

San  Blas eguneko saioa
San Blas eguna izaten da egunik 
handiena. 17:00etako saioan Za-
mudioko Zumeltxu, Oiartzungo 
Artola eta Errenteriako Intziar-
te izango dira Abadiñoko pro-
balekuan. Eta 22:00etan, Lasar-
te-Oriako Nerea Telleria, Ber-
meoko Aurrekoetxea Anaiak 
eta Bakioko Txomin Errenteria 
arituko dira. Abadiñoko probalekuan idi probak egingo dituzte aurten ere San Blasetan.

Kamiñoko, 
Lopiortu, Laski 
eta Oliden 
faboritoen artean 

Nekazarien, abeltzainen eta artisauen 
lana, San Blasetako azokaren oinarri
Bertako produkturik onenak salmentan jartzen dituzte Abadiñoko erakusketa nagusian

 JAIAK  Aimar Esteban
San Blas eguneko azoka milaka 
bisitari jasotzeko prest egongo 
da gaur zortzi. Egun handi hone-
tako erakusketa nagusiak bete 
egingo ditu Abadiñoko kaleak, 
eta hainbat lagun bertaratzea 
espero dute. Zelaietako sei gu-
netan jarriko dituzte postuak 
Udalak eta Kutxabankek ba-
bestutako azokan. Nekazaritza, 
abeltzaintza eta artisautza pro-
duktuak salduko dituzte bertan. 
Egunean zehar, bertaratzen 
diren lagunek jan-edana ere 

izango dute txosnetan, eta baita 
bestelako produktuak erosteko 
aukera ere.  

San Blas eguneko azokan ga-
nadua, baserri-tresneria, burdi-
neria, ortuariak, frutak, gazta, 
txakolina, etxeko ogia, eztia, 
artisautza eta landareak ipiniko 
dituzte salgai, urtero lez. Lehen 
sektorearen erreferentea da 
Abadiñon urtero otsailaren 3an 
egiten den azoka. Euskal Herri-
ko abeltzaintza eta nekazaritza 
azoka handienetarikoa da, eta 
produkturik onenak eramaten 

dituzte nekazari, abeltzain eta 
artisauek.

Aurten era askotariko 170 bat 
saltoki jarriko dituzte Udalaren 
eta BBKren artean, Zelaietan 
zehar banatuta.  

Alde batetik, Abadiñoko Uda-
lak baserri-tresneriaren 23 pos-
tu jarriko ditu. Hauek Iturri-
txo, Aita Aureliano Letona eta 
Gaztañodi kaleetan kokatuko 
dituzte. Landare haztegien doze-
na bat erakusmahai ere izango 
dira aurten Abadiñoko kaleetan 
zehar banaturik.

Ohikoa denez, eta tradizioari ja-
rraituz, San Blasetako kordelak 
eta erroskillak salduko dituzte 
hainbat postutan. Erroskilla sal-
tzaileek 20 postu izango dituzte. 
Bisitarien gosea asetzeko, ta-
loak ere salgai egongo diren zaz-
pi txosna jarriko dituzte. Hauek 
Ferialeku plazan egongo dira. 

Arbaso artisauen elkarteak 
bere gunea izango duen arren, 
udaletik bertako artisauen lau 
postu jarriko ditu. Uhalgileen 
bi postuk, burdindegiko saltzai-
leen lauk eta egurrezko tresne-
ria saltzen duten bi postuk osa-
tzen dute aurtengo azoka. 

Horrez gain, BBK-k jartzen 
dituen postuak trinkete aurreko 
aparkalekuan kokatuko dituzte. 
Bertan, besteak beste, fruta eta 
ortuariak, ogia eta euskal paste-
la, gazta, sagardoa eta txakolina, 
eta arrain kontserbak, arrau-
tzak, jogurtak, eztia eta txorizoa 
salduko dituzte.  

XXV. abelburu erakusketa
Bestalde, azokagaz batera, abel-
buru erakusketa egingo dute 
trinketearen atzeko gunean.  
Erakusketa hau jartzen duten 
hogeita bosgarren aldia izan-
go da aurtengoa. Lagun asko 
erakartzen ditu urtero abelbu-
ru erakusketak. Horrez gain, 
Txanbolin taldeko txistularien 

kalejirak giroa alaituko du, 
09:00etan hasita. 

San Blasetako jai egitaraua
Jai egitarau oparoa prestatu du-
te Udaletik, bai San Blas egune-
rako, bai asteburu osorako. 

Barikuan, 11:00etan, meza 
nagusia egingo dute Sant Tro-
kaz elizan. Eguerdian, bertso 
saioa izango da Ferialeku pla-
zan. Txaber Altube, Aitor Biz-
karra eta Garikoitz Sarriugarte 
arituko dira bertsotan. 12:30ean, 
herri kirolak izango dira prota-
gonista probalekuan. Bestalde, 

Lotxo taldearen erromeriak 
Ferialeku plaza alaituko du, 
17:00etan hasita. Zapatuan, Aba-
diñoko Done Zezili abesbatzak 
Santa Ageda koplak abestuko di-
tu, 13:00etan, kalerik kale. Txan-
porta kultur etxean Sormening 
tailerra egingo dute umeentzat, 
arratsaldean. Domekan, triki-
poteoa eta umeentzako Den dena 
niretzat antzerkia egingo dute.

Horrez gain, trinketean, San 
Blasetako pilota txapelketa joka-
tuko dute asteburuan zehar. 

Urtero milaka bisitari jasotzen ditu San Blas eguneko azokak.

Zelaietako sei 
gunetan zehar 
jarriko dituzte 
azokako postuak

Lotxo taldearen 
erromeriak 
alaituko du San 
Blas eguna



2017ko urtarrilaren 27a, barikua  |  anboto        19



2017ko urtarrilaren 27a, barikua  |  anboto20     

‘Mendia eta Abentura’ ardatz duten film laburren 
emanaldia egingo dute Elkartasun Lonjan  
Otsailaren 5ean, 19:00etan, egingo dute saioa Gaztetxeak, Elkartasun Lonjak eta Txosnaguneak prestatutako egitarauaren barruan

 JAIAK Aimar Esteban
San Blas jaietarako, Abadiñoko 
Gaztetxeak, Elkartasun Lonjak 
eta Txosna Batzordeak hainbat 
ekintza prestatu dituzte elkarla-
nean egitarau alternatibo gisa. 
Nobedadeen artean, aurten, 
Mendia eta Abentura deituriko 
film laburren emanaldia egin-
go dute Elkartasun Lonjan.  
Saioa otsailaren 5ean izango 
da, domekan, eta Alluitz Mendi 
Taldearen eskutik aurrera era-
mango duten ekintza izango da. 
Emanaldia 19:00etan hasiko da, 
eta bertan mendia eta abentura 
abiapuntu dituzten film labu-
rrak ikusteko aukera egongo da. 
San Blas egitarauaren barruan 
lehen aldiz egingo dute proposa-
men ezberdin hau.

Alluitz Mendi taldetik an-
tolatutako ekimen honetan, 
mendiaren eta abenturazko 
kirolaren gaiari buruz gure 
inguruan dagoen materialaz 
baliatuko dira. Euskal Herrian 
oso ezagunak dira mendia eta 
ikus-entzunezkoak nahasten di-
tuzten jaialdiak, eta modalitate 
honetan lan egiten duten lagun 
asko daude. 

Guztira, lau film labur es-
kainiko dituzte. Durangon sor-
tutako Bideografik ekoiztetxe  
txikiaren eskutik Imaginador 
bideolana aurkeztuko dute. 

Xabier Zabalak zuzendutako 
ikus-entzunezkoak Santi Yanez 
argazkilariaren lanari jarrai-
tzen dio. Atxondoko Urresti 
anaien Piztu film laburra ere 
ikusi ahal izango da emanal-
di honetan. Proiektu honek 
2015ean Mendi Film festibalean 
lehen saria irabazi zuen, Mendi 
Short sailean. 2016an, sari hau 
Erantzun zuzena film laburrak 
irabazi zuen, eta Abadiñon ere 
ikusteko aukera izango da, do-
mekan. Azkenik, Mikel Saraso-
la muturreko kayaklariaren Ur 

guztien gainetik film laburraren 
emanaldia egingo dute. Tolo-
sako Udalaren Film Laburrak 
lehiaketaren irabazlea izan zen 
2014an. Mendiaren eta abentu-
raren mundua ezagutzeko auke-
ra paregabea eskainiko dute.

Egitarau alternatiboa
Bestalde, Gaztetxeak, Txosna-
guneak eta Elkartasun Lonjak 
era askotako ekintzaz beteriko 
egitaraua prestatu dute. Antola-
tu duten programaren barruan, 
Djak izango dira protagonista 

San Blas egun osoan zehar. El-
kartasun Lonjan DJ Alus eta DJ 
Bull izango dira. Txosnaguneko 
karpan, DJ Kool thing arituko 
da giroa alaitzen egun handian. 

Biharamunean, Calling the 
riot, Tears and Beers, Paulie 
and The wood strings eta Aya-
tollah-ren kontzertuak egongo 
dira gaztetxean, ACAB R&R 
Fest-en bigarren edizioan. Jaial-
dia 17:00etan hasiko da, eta gaue-
ra arte iraungo du. Elkartasun 
Lonjan umeentzako disko festa 
egongo da arratsaldean, eta 
gauean DJ Alus egongo da jaia 
alaitzen. Txosnaguneari dago-
kionez, parrillada bat egingo 
dute 21:00etan, eta ondoren, 
Priscila Band, The Wilsons eta 
Potato igoko dira karpako ohol-
tza gainera beraien emanaldiak 
eskaintzera. 

Jaietako azken egunean, 
otsailaren 5ean, Elkartasun 
bazkaria egingo dute lonjan. 
14:30ean jarri dute hitzordua. 
Bazkari honetarako txartelak 
Abarketeruenean, jubilatuen 
tabernan eta Tipi Tapak-en dau-
de salgai. Bazkalostea alaitzeko, 
ekimen ezberdin bat prestatu 
dute. Jolasa eta musika nahas-
tuko dituzte, bingo musikal bat 
prestatuz. Egitarau hau Mendi 
eta Abentura film laburren ema-
naldiarekin bukatuko da.

Garrantzi handia duen Mendi Film festibalean saritutako film laburrak ikusteko aukera egongo da.

Alluitz Mendi 
Taldeak 
antolatutako 
saioa egingo dute

Sarituak izan 
diren lau film 
labur eskainiko 
dituzte saioan

Hona hemen urtarriletik aurrera hilean behin umeei  

zuzenduta ANBOTOk kaleratuko duen Plazan Bazan denbora-pasen atala

22           Plazan Bazan

 www.plazanbazan.eus

1

ANBOTOk, Tokikomeko beste dozena bat hedabidegaz batera, umeei 

zuzendutako Plazan Bazan atala estreinatu du ale honetan. Pelloziri 

eta Maripurtzil bikiak bidelagun hartuta,  Anbotozale txikiek jolastu 

eta ikasteko aukera izango dute. 

Egilea: Garbine Ubeda (Aiurri)                                 www.plazanbazan.eus                                  

Sartu www.plazanbazan.eus web atarian 
eta  denbora-pasa hauen erantzunekin 

batera beste hainbat jolas aurkituko dituzu.

“Gogotsu gabiltza eta motibazioak asko 
egiten du emaitzak lortzerako orduan”
June Arbeok eta Araitz Villak lehenengo eta bigarren tokietan amaitu dituzte orain arteko kros guztiak

 KIROLA  Joseba Derteano
Durangaldea Runningeko ko-
rrikalari biak kroseko denboral-
di itzela osatzen dabiltza junior 
mailan. Orain arte parte hartu 
duten lau probetan (Usanso-
lo, Laudio, Zornotza eta Aba-
diño) June Arbeok lehenengo 
eta Araitz Villak bigarren amai-
tu dute. Orain, Euskadiko txa-
pelketan Espainiakora sailka-
tzea dute helburu.

Espero zenuten aurten maila 
honetan aritzea?
June Arbeo: Gogor entrena-
tzen aritu gara, baina, hala ere, 
sorpresa izan da.
Araitz Villa: Iaz apur bat indar-
gabe aritu ostean, aurten ni-
re burua hobeto ikusten nuen, 
baina ez nuen horrelakorik 
itxaroten.

Zein da ematen ari zareten 
mailaren arrazoia?
J.A.: Iaz biok lesioekin ibili gi-
nen. Aurten gogotsu hasi gara.
A.V.: Motibazioak asko egiten 
du emaitzak lortzerako orduan.
J.A.: Entrenamendu gehiago 
eta gogorragoak egiten ditugu.

June, iaz lesio bategatik ezin 
izan zenuen kros denboraldia 
lehiatu. Aurtengoari begira, 
bazenuen kezkarik?
J.A.: Belaunean tendinitis bat 
izan nuen. Urritik abendura 
arte txarto egon nintzen. Ondo-

ren, pare bat kros egin nituen, 
baina berriro bueltatu zitzai-
dan mina eta maiatzera arte ez 
nintzen errekuperatu. Kezka-
rik gehienak lesioa nuen une 
horietan sortu zitzaizkidan. 
Errekuperatuko ote nintzen, 
errekuperatzea lortuta ere be-
rriro hasieratik maila berres-
kuratzeko motibazio hori izan-
go ote nuen… Aurten, erren-
dimendua baino, lesioa berri-
ro ez bueltatzea zen nire kezka. 
Zorionez, horiek denak gaindi-
tuta daude. 

Lasterketetan zein punturai-
no irauten du adiskidetasu-
nak? Zer punturaino joaten 
zarete elkarren babesean?
J.A.: Zirkuitu batetik kanpora 
lagun onak eta koadrila bere-
koak gara, baina barruan aur-
kariak. Ez dugu elkarregaz joa-
teko estrategia zehatzik. Hasie-
rako pare bat kilometroetan 
aurrean elkarregaz joaten ga-
ra eta gero…
A.V.: Gero Junek alde egiten du 
eta ni apur bat atzerago joaten 
naiz, bera harrapatu guran.

Araitz, aurten joera hori apur-
tzea posible ikusten duzu?
A.V.: Nire helburua Juneri egu-
nen batean irabaztea da. Den-
boratxoa ateratzen dit, bai, bai-
na ez dut alde itzelik ikusten 
bion artean. Apur bat ahalegin 
gehiagogaz lortu dezakedala 

uste dut, baina, jakina, behar-
bada berak ere indarrak gorde-
ko ditu…
J.A.: Ez, ba! (barreak). Araitz 
atleta indartsua da eta antzera 
gabiltza biok.

Araitz, Junek zertan ateratzen 
dizu apurtxo hori?
A.V.: Pertsona lehiakorra naiz 
eta beti irabaztea dut buruan. 
Motibatuta joaten naiz, “gaur 
harrapatuko dut” edo “jarrai-
tuko diot” pentsatuz, baina 
unea heltzen denean… alde-
txoa ateratzen hasten da. Orain 
arte, mentalki ezin izan diot 
egoera horri bueltarik eman. 
Buruak garrantzi handia du. 

Zirkuituaren egoerak eragi-
ten du zuen errendimenduan? 
Zer zirkuitu mota gustatzen 
zaizue gehien?
J.A.: Niri zirkuitu gogorrak 
gustatzen zaizkit, lokatza eta 
aldapak dituzten horietakoak. 
Entrenamenduetan kilome-
tro asko egiten ditugu, aldapak 
sartuz eta erritmo aldaketak 
landuz. Hanketan indarra ba-
dugula uste dut. 
A.V.: Berdina diot. Mendia gus-
tatzen zait eta zirkuitua mendi-
ko ibilbide bateko ezaugarrie-
tara zenbat eta gehiago hurre-
ratu, orduan eta hobeto. 
J.A.: Zoritxarrez, Espainiako 
txapelketako zirkuituak jus-
tu kontrakoak izaten dira: las-

terketa arinak eta aldaparik  
bakoak.

Otsailaren 5ean Sopuertan 
jokatuko den Euskadiko txa-
pelketan arituko zarete eus-
kal selekzioagaz. Zer helbu-
ru duzue? 
J.A.: Helburu nagusia aurrene-
ko sei euskaldunen artean ge-
ratzea eta Espainiakora sailka-
tzea da. Helburu egingarria de-
la uste dut.
A.V.: Maila ona egongo da, bai-
na ez dugu beldurrik eduki 
behar. Niretzat lehenengo aldia 
litzateke Espainiakoan.
J.A.: Ni atletismoan-eta aurre-
tik ere ibili izan naiz. Orain 
arte sari moduan hartu izan 
ditut, baina aurten helburu 
nagusi moduan hartuko dut. 
Sailkatzen bagara, gogor pres-
tatuko dugu.
A.V.: Bai, berdin pentsatzen 
dut. Sailkatzen bagara dena 
ematen eta ahalik eta aurreren 
geratzen saiatuko gara. Erron-
ka moduan hartuko dugu.

Araitz, mendia gustuko du-
zula diozu. Zure etorkizuna, 
krosean baino gehiago, men-
di lasterketetan ikusten duzu?
J.A.: Bai. Krosa gustatzen zait, 
egia esanda, baina pista albora-
tu egin dut. Kros denboraldia 
amaitzean mendi lasterketak 
probatu gura ditut. Iaz Anboto 
Kilometro Bertikalean eta Ur-
kiolako mendi lasterketan par-
te hartu nuen, lehenengoz, eta 
gustatu zitzaizkidan. 

Zelan moldatzen zarete Da-
bid Garcia entrenatzaileagaz?
A.V.: Kirolaria motibatzen ba-
dakien horietakoa da. Bere 
hurbiltasuna azpimarratuko 
nuke. Arazoren bat daukagu-
nean gutaz arduratzen da, gal-
detu egiten digu, eta hori ga-
rrantzitsua da.
J.A.: Kirol ikuspegitik, entre-
natzaile ona da eta hobetzen la-
guntzen digu. Horregaz bate-
ra, nik benetan baloratzen du-
dana alderdi humanoa da. En-
trenatzailea izateaz gainera, 
gu denon laguna da. Kirolean 
errendimendu ona emateko, 
arlo pertsonalean psikologiko-
ki eta animikoki ere ondo sen-
titu behar zara. Dabidek horre-
tan ere laguntzen digu.

June Arbeo Sarriugarte | Durango, 1999 | Araitz Villa Besoy | Abadiño, 1999

 AGENDA
 FUTBOLA

OHOREZKO MAILA 
(gizonak)
Iurretako - Abanto
· Zapatuan, 17:00etan, 
Larrakozelaian.
Zaldua - Lekeitio
· Zapatuan, 16:00etan, 
Solobarrian.
Elorrio - Derio
· Zapatuan, 16:00etan, 
Eleizalden.
LEHEN ERREGIONALA 
(gizonak)
Amorebieta - Lezama
· Domekan, 17:45ean, 
Txolonen. 
Ezkurdi - Berriatuko
· Zapatuan, 16:30ean, Tabiran.
Zorrontzako - Montefuerte
· Zapatuan, 17:00etan, Larrean.

 ARETO-FUTBOLA
EUSKAL LIGA (gizonak)
Mallabia Seguros Altaldi - 
Miranda 
· Domekan, 17:00etan, 
Zaldibarko kiroldegian.
Elorrioko Buskantza - 
Etxebarri
· Zapatuan, 18:00etan,  
Elorrioko udal kiroldegian.
MAILA GORENA 
(gizonak)
Abadiñoko Gaztetxie - 
Mamarigako 
· Zapatuan, 17:00etan,  
Traña-Matienako kiroldegian.
LEHEN ERREGIONALA 
(gizonak)
Elorrixo Txiki - Erandio
· Zapatuan, 16:00etan,  
Elorrioko udal kiroldegian.
EMAKUMEEN LIGA 
(gizonak)
Elorrioko Buskantza - Bakio
· Domekan, 12:15ean,  
Elorrioko udal kiroldegian. 
BIGARREN 
ERREGIONALA (gizonak)
Gu Lagunak - Scorpio B
· Zapatuan, 18:00etan, 
Landako kiroldegian.

 ESKUBALOIA
EUSKADIKO LEHEN 
MAILA (emakumeak)
Ibaizabal - Munttarpe
· Domekan, 12:00etan,  
Landako kiroldegian.

 SASKIBALOIA
EUSKADIKO LEHEN 
MAILA (gizonak)
Tabirako Baqué - Unamuno
· Domekan, 12:00etan, Landako 
kiroldegian.
EUSKADIKO BIGARREN 
MAILA (gizonak)
Tabirako Baqué - Goierri
· Zapatuan, 16:00etan, 
Landako kiroldegian.
LEHEN ERREGIONAL 
BEREZIA (gizonak)
Zornotza - Bidegintza 
Domekan, 20:00etan, 
Ixerbekoan.
LEHEN ERREGIONALA 
(emakumeak)
Zornotza - Sopelana 
. Domekan, 16:00etan, 
Ixerbekoan.

 ERRUGBIA
EUSKAL LIGA (gizonak)
Elorrio-Durango R.T. - 
Kanpanzar Arrasate 
. Zapatuan, 16:00etan, 
Elorrioko errugbi zelaian.

Ezgaitasunen bat dutenen Espainiako 
txapelketa Zornotzan lehiatuko dute 
Estatu mailako 200 kroslaririk onenak batuko dira, bihar, Jauregibarrian

  KROSA  J. Derteano
Zornotzako Jauregibarriako 
landak zirkuitu itxura hartu-
ko du, beste behin, asteburu 
honetan. Urtarrilean nazioar-
teko kros txapelketa izan zen, 
eta oraingoan, zapatuan, adi-
men-ezgaitasunen bat dutenen 
Espainiako kros-country txapel-
keta hartuko du. Guztira, 200 bat 
partaide etorriko dira Zornotza-
ra, 25 taldetan banatuta.

Saiatu Egokitutako Atletis-
mo Klubak antolatuko du eki-
mena, Espainiako, Euskadiko 
eta Bizkaiko federazioen la-
guntzagaz. Javi Conde kirolari 
ohiak gidatzen duen kluba da 
Saiatu. “Aurten 25 urte betetzen 
dira Bartzelonako Joko Paralin-
pikoak jokatu zirenetik. Data be-
rezia eta borobila da. Bestalde, 
Espainiako federazioak hain-
bat urte daramatza txapelketa 
Euskadira ekarri guran. Horri 
Zornotzako zirkuitu ederra 
gehitzen badiogu, hortxe daude 
txapelketa hona ekarri duten 
osagai guztiak”, dio Joko Para-
linpikoetan urrezko sei domina 
irabazita dituen Javi Condek. 

Gainera, ez du baztertzen etorki-
zunean nazioarteko txapelketa 
bat ekartzeko lan egitea.

Asier Agirre, faborito
Zornotzan 1.000 metroko zirkui-
tua atonduko dute, eta adinaren 
arabera banatuko dituzte eman 
beharreko itzuliak. 10:40an ha-
siko da lehenengo proba, eta 
13:00etan azkena. Horietako ba-
tean itsuak ere lehiatuko dira. 
Gizonen nagusien mailan Asier 
Agirre da txapelketa irabaz-
teko faborito argia. Munduko 
korrikalaririk onenetakoa da 
durangarra. Iazko azaroaren 
amaieran Portugalen jokatu-
tako maratoi erdien munduko 
txapelketan brontzezko domina 
irabazi zuen. 

Ohiko lasterketekin batera, 
inklusiboa den beste bat ere 
egingo dute 12:10etik aurrera.

Hiru mailatan eta modalitate bitan jokatuko da txapelketa. Saiatu

URTARRILAK 28

10:40 Haur kategoria neskak eta 
kirol trebezia probak. 

11:00 Haur kategoria mutilak  
eta kirol trebezia probak. 

11:20 Neska juniorrak. 

11:45 Mutil juniorrak. 

12:10 Lasterketa inklusiboa. 

12:30 Neska nagusiak. 

13:00 Mutil nagusiak.

GOTZON 
GOMEZ

Errugbia

Agian, norbaitek izenburua 
irakurtzerakoan oraingoan 
futbolaz hitz egin behar nuela 
uste izan du, baina ez, errug-
biaz ari naiz. Zer ezkutatzen da 
izenburuaren ostean? Bilboko 
Udalak, European Professional 
Rugby Club elkarteari 2018ko 
finalak Bilbon jokatzea eskatu 
diola. Bilbok aurkari gogorrak 
izango ditu bidean, besteak 
beste, Galeseko Cardiff  Mille-
nium Stadiuma (75.000 ikusle), 
eta Newcastle hiria.

Errugbi arloan, beste kirol 
askotan bezala, Europan klu-
ben arteko bi txapelketa na-
gusi daude: Champions Cup 
delakoa, futboleko Champions 
League antzerakoa litzateke, 
eta Challenge Cup, futbol arloko 
Europa Leagueren antzerakoa. 
Zein berezitasun dauka errug-
biak? Txapelketako bi finalak 
egoitza edo toki berean jokatzen 
direla. Hau da, Bilbo aukeratuz 
gero, 2018ko final biak Bizkai-
ko hiriburuan ikusteko parada 
izango genuke, ziurrenik maia-
tzaren bigarren asteburuan.

Izenburuan aipatu dudan 
bezala, azken urteetan Anoetak 
askotan jaso ditu maila gorene-
ko partidak, Champions Cup- 
ekoak zein Top 14koak, batez 
ere, Miarritz Olimpique eta 
Baionaren urrezko sasoian. 
Harmailak bete egiten ziren. 

Ekonomikoki ere sekulako 
onurak dakartza halako ekital-
di bat antolatzeak. Adibidez, 
iazko  finalean Lyoneko hiriak 
hainbat bisitari jaso zituen, eta 
adituen arabera 20 milioi euro-
ko onurak ekarri zituen. 

Orain, European Professio-
nal Rugby Clubeko arduradu-
nek dute hitza, epe laburrean 
Bilbora etorriko baitira hiria-
ren eta lurraldearen azpiegitu-
rak aztertzera. Nire eskaera, 
Bilbo aukeratu dezaten, bertoko 
errugbi zaleen gozamenerako! 

Anoetatik San Mamesera

ADITUAREN TXOKOA

Bartzelonako eta Atletico 
Madrileko jokalarien bisita
Durangon izan dira Eibarrera abiatu aurretik

 FUTBOLA  J. Derteano
Lau egunen barruan Bartzelo-
nako eta Atletico Madrileko fut-
bol jokalariek Durangoko Gran 
Hotelen eman dituzte ordu ba-
tzuk. Aireportuan lur hartu eta 
Eibarko Ipuruara joan aurre-
tik, erdibidean atseden hartu 
zuten, Durangon hain zuzen.

Bartzelonako jokalariek zo-
ramena eragin zuten joan zen 
domekan. Jende asko batu zen 

bazter guztietan. Hotelaren 
kanpoaldeko metro karratua 
Durangoko beste edozein zoru-
takoa baino garestiago bihurtu 
zen ordu batzuetan.

Talde madrildarrak ez zuen 
hainbesteko ikusminik eragin. 
Astegunean etortzeak ere ez 
zuen lagundu. 40 bat zale batu 
ziren. Taldeko hainbat jokalari 
zain zeudenengana hurreratu 
ziren argazkiak ateratzeko. Atletico Madrileko autobusa eta German Burgos hotelera bidean. 

Konfiantzaren pedagogia haur hezkuntzan 
Umeen adimen emozionala lantzea eta janztea ezin bestekoa da, ikaslea da protagonista, irakaslea laguntzaile duelarik

Bisita gidatuak  
eta informazio gehiago: 

zornotza@ikastola.eus
94 973 29 50
www.zornotzaikastola.eus

Matrikula zabalik 
Urtarrilaren 30etik 
otsailaren 10era, biak barne.

 ANDRAMARI ZORNOTZAKO IKASTOLA

Azkeneko urteetan asko ugal-
du dira haurtzaroaren inguru-
ko ikerketak.

Gizarte-aldaketek eragin 
handia izan dute haurtzaroa-
ren esparruan, hala familien 
izaerari eta egoerei dagokie-
nez nola egoera ekonomikoari 
eta lan baldintzei dagokienez.

Andramari Zornotzako Ikas-
tolak 50 urte bete dituen urte 
honetan, gaur egungo egoe-
raren inguruko hausnarketa 
egin ostean eta horren ondo-
rioz, gizarteari eskaintzen dio-
gun haur hezkuntzaren ere-
dua berritzea erabaki dugu.

Ikastolan HH (0-6 urte) eta-
pako espazioa eta metodologia 
gaurkotu eta egokitu ditugu. 
Orain arte daukagunari berri-
kuntza pedagogikoak gehituz, 
gure haurrekin lotura egokia 
izan eta osotasunean ulertu, 
hezi eta hazteko asmoz.

Amaren sabelean dagoene-
tik, haurra loturak sortzen ari 

da, 6-7 hilabete arte azaleratu 
ez arren. Eta lotura, atxiki-
mendu hori sustatuko duten 
elementuak behatu eta ase 
nahi ditugu ikastolan, umeak 
atxikimendu ziurra lor dezan. 
Horrela, umeari esparru la-

saia eta lasaigarria eskainiz, 
umeak gustura abiaraziko du 
arakatzeko fasea. Etapa ho-
rretan, bere ingurua arakatuz 
barneratuko du behar duen 
informazio gehiena.

Betiere ildo horretan, hau-
rren beharrak betetzeko mu-
gimendu askea bermatuko du-
ten material berriak ezartzen 
dihardugu haurtzaindegian.

Etapa horretan, bere 
ingurua arakatuz 
barneratuko du behar 
duen informazioa

Inmobiliariak

Anbotok tarte hau  
eskaintzen dizu

ALOKAIRUAN  
ETA SALGAI DITUZUN 

HIGIEZINEN BERRI 
EMAN NAHI  
AL DUZU?

Informazio gehiagorako:
Tel.: 946 217 902
publi@anboto.org

ETXEBITZAK ALOKAIRUAN
DURANGO. Bat, bi eta hiru logelako etxeak 

alokairuan. Hilean 550€-tik hasita.

ETXEBIZITZAK SALGAI 
DURANGO. Tabirakalea. 3 logelako etxea, 

komuna, sukaldea, egongela, dena kanpora 
begira. Eta garaje itxia.

DURANGO. Errotaritxuena Atiko zoragarria  3 
logela, bi komun, bi terraza zabal, sukaldea, 
egongela, dena kanpora begira, eta garaje itxia 
lau kotxe sartzeko. Ikusgarria.

DURANGO. Francisco Ibarra. 4 logelako 
etxebizitza, 2 komun, sukaldea, egongela 
balkoiarekin eta despentsa.

ATXONDO. 3 logelako etxebizitza, komuna, 
sukaldea, egongela, dena kanpora begira, hiru 
balkoi. Horrez gain, garaje itxia.

ELORRIO. 4 logelako etxebizitza, egongela, 
sukaldea balkoiarekin, komuna, eta garajea 
itxita.

DURANGO.-Kalebarria, 3 logelako etxebizitza, 
sukaldea, egongela, eta komuna. 120.000€.

DURANGO. ARTEKALE. Azken etxebizitzak, 
bikoak, trastelekuarekin. Prezioak  
165.000€ -tik hasita.

LEKEITIO. 3 logelako etxebizitza, komuna, 
sukaldea, egongela terrazarekin, garajea. 
Urbanizazio pribatu baten barruan, igerileku 
eta frontoiarekin.

ABADIÑO. Aita Letona. Etxebizitza ederra 2 
logelarekin, komuna, sukaldea, egongela, 
garajea eta trastelekua.

ABADIÑO. Iturritxo. Logela bateko apartamentua, 
sukalde amerikarra-egongelarekin, komuna, 
esekitokia, ganbara, garaje bikoitza eta 
trastelekua.

DURANGO. ATIKO BERRIA ESTREINATZEKO. 2 
logela, 2 komun, sukalde amerikarra, egongela, 
garaje itxia eta terraza ikaragarria.

ATXONDO. Etxebizitza 2 logelarekin, komuna, 
despentsa, sukaldea esekitokiarekin, eta 
egongela.

ZALDIBAR. Etxebizitza, 3 logela, komuna, 
sukaldea, egongela balkoiarekin, guztiz 
berriztatua. Horrez gain, trastelekua.

LURSAILAK SALGAI
ABADIÑO. 1.000 m2-ko lursaila salgai, 

bifamiliarra eraikitzeko baimenarekin. Zonalde 
egokia.

BERRIZ. 10.000 m2-ko lursaila. Zelai ederra 
sarbide oso onarekin.

IURRETA. 5 hektarea inguruko lursaila, Abeletxe 
bat egiteko aukera dago. Sarbide onarekin.

ABADIÑO. Bifamiliarra eraikitzeko lursaila, 1.000 
m2. Informazio pertsonalizatua.

AMOREBIETA. EUBA. Txalet bifamiliar bat 
eraikitzeko lursaila,  3.000 m2 inguruko 
azalerarekin.

AMOREBIETA. LARREA. 27.000 m2-ko lursail 
ederra, dena partzela bakarrean.

BASERRIAK  
ETA TXALETAK SALGAI
ABADIÑO. GAZTELUA. Baserri ikusgarria, arku 

eder batekin sarreran, ekialdera begira, 20.000 
m2-ko lursaila baserriaren ondoan. 

BERRIZ. Txaleta 1.200 m2-ko partzelan, Abeletxe 
kalean. Hegoaldera begira. 4 logela, 3 komun, 
sukaldea, egongela, eta garajea.

ATXONDO. Baserri ikusgarria Martza auzoan, 
15.000 m2-ko lursaila baserriaren inguruan. 
Teilatu berria. Zonalde pribilegiatua.

BERRIZ. Bº Murgoitio. Bifamiliar ederra salgai. 6 
logela, 2 sukalde, 2 egongela, 6 komun, garaje 
bikoitza, 12.000 m2-ko lursaila. Kokapen ezin 
hobea, Anbotora begira. 

MENDATA. Lamikiz auzunea. Baserri bifamiliarra 
berriztatzeko. Orientazio pribilegiatua, oso 
eguzkitsua. Prezio interesgarria.

DURANGO. Eraikin atxiki ederra, izkina, guztiz 
hornitua. Ia berria, estreinatzeko.

BERRIZ. Baserri ederra, Murgoitioko zonaldean. 
Egokia landa-turismorako, landetxea. Ikuspegi 
ezin hobeak.  

ETXEBIZITZAK SALGAI ETXEBIZITZAK SALGAI

www.inmoduranguesado.com

ANDRA MARI M.TORRE

TABIRA

MAÑARIA

ASKONDO

LANDAKO ETORBIDEA

M.TORRE

SASIKOA

FRAY JUAN DE ZUMARRAGA

ABADIÑO

KOMENTU KALEA

ARAMOTZ

• Etxebizitza esklusiboa, eraikin enblematikoan. 
Oso egoera onean: 3 logela, egongela,  
sukaldea jarrita, 2 komun. Gaueko tarifa. 
285.000,.

• 113 m2. 3 logela. 2 komun. Sukaldea. 
Egongela terrazarekin. Trastelekua eta 
garajea. 220.000,.

• 75 m2. 2 logela. Komuna. Sukaldea eta 
egongela. Guztia berriztua. 115.000,.

• Etxebizitzak eta atikoak estreinatzeko.  
125.000,€-tik hasita.

• 83 m2. Sukaldea eta komun berriak. Egongela 
zabala, terrazarekin. 180.000,.

• 3 logela. 2 komun. Sukaldea. Egongela. 
Terraza. Ganbara eta garajea. 226.000,. €

• Etxebizitza altua. 93m2. 3 logela. 2 komun. 
Egongela. Sukaldea. Esekitokia. 2 ganbara. 
Garajea. 279.000,. €

• 2 logela, egongela, sukaldea jarrita, komun 
bat, ganbara eta garajea itxita. 230.000,.

• Erdialdean etxebizitza, egoera onean.  
3 logela, egongela, sukaldea jarrita eta 
komuna. 120.000, / negoziagarria.

• 3 logelako etxebizitza, egongela, sukaldea 
jarrita eta komuna. Teilatua berrituta. Instalazio 
elektrikoa jarrita. Egoera oso onean. 98.000, € 
/ Negoziagarria

• Babes ofizialeko etxebizitza. 3 logela, egongela, 
sukaldea jarrita, 2 komun, balkoia. Garajea eta 
trastelekua. Altzariz hornitua. 175.000,.

• 118m2 gehi terraza. Atartea. Sukalde-jangela,  
4 logela, egongela, 2 komun, terraza handia. 
195.000,.

LOKALAK ETA ETXEBIZITZAK 
ALOKAIRUAN. KONTSULTATU.

www.inmoetxetxo.com

28   

KANBIO JATETXEA
San Migel Dudea auzoa 
AMOREBIETA-ETXANO
Tel.: 946 730 033 
Aste bitarteko menua, asteburuko menua, 
menu berezia eta karta.

ÑAM!

PLATERUENA Kafe Antzokia
Landako etorbidea, 4 DURANGO
Tel.: 946 030 300  
Egunero zabalik. Menu bereziak, egunekoak, 
taldeentzakoak eta ospakizunak.
www.plateruena.eus

ÑAM!

KOBIKA JATETXEA
San Ignazio, 8 DURANGO  
Tel.: 946 810 003 
Egile sukaldaritza eta tradizionala.  
Menu bereziak eta karta.

ÑAM!

OLAJAUREGI JATETXEA
Kurutziaga Kalea, 52 DURANGO
Tel.: 946 200 864  
Eguneko menuak, bereziak, taldeentzakoak 
eta ospakizunak. Egunero zabalik. 
www.olajauregi-jatetxea.com

ÑAM!

JATETXE GIDA

IBARRA 
SAGARDOTEGI-GARAGARDOTEGIA
Ibarra auzoa, z/g · ZORNOTZA
www.ibarra-sagardotegi.com 
Tel.: 946 731 100
20. urteurrena. Orain garagardotegia eta sagardotegia; 
menu ezberdinak. Gure upategian egindako sagardoa.
Astean zehar soilik erreserbentzako zabaltzen da.

Ibarra Sagardotegi-Garagardotegiaren eskutik  
bi pertsonentzako menua zozkatuko dugu 

Anbotoren Lagunen artean.  
Hile honetako irabazlea: Eli Aldekoa Azpitarte!

ON
EGIN!

ÑAM!

ANBOTOko agendan ezer iragarri 
gura baduzu, idatzi agenda@anboto.org 

helbidera edo deitu 946 232 523 telefonora, 
eguazten eguerdia baino lehen.

AGENDA

30   

Urtarrilaren 27an, 22:00etan,   
Elorrioko Arriolan

Jokoz kanpo
Anartz Zuazuak zuzentzen du Borobil Teatroa taldearen 
antzezlan hau. Joseba Apaolaza, Asier Hormaza eta  
Asier Sota aktoreek dihardute oholtzan. Umeak futbolean 
entrenatzen dituzten Manu eta Martin dira antzezlaneko 
protagonistak, final bat begi bistan duten eta irabaztea 
gura duten gizon bi. Barrea eragitea ezezik, ikusleak 
gogoeta egitera bideratzea da egileen helburua. 

:: BERRIZ  
   KULTUR ETXEA
Snow Queen 2
• barikua 27: 18:00 
• domeka 29: 17:00 

:: DURANGO  
   ZUGAZA
La ciudad de las 
estrellas (La La Land)
• barikua 27: 19:30-22:00 
• zapatua 28: 19:30-22:30  
• domeka 29: 18:30-21:00   
• astelehena 30: 18:30-21:00 
• martitzena 1: 20:00 

Múltiple
• barikua 27: 19:30-22:00 
• zapatua 28: 17:00-19:30-22:30  
• domeka 29: 17:30-20:00-
21:00   
• astelehena 30: 18:30-21:00 
• martitzena 31: 20:00 

Figuras ocultas
• barikua 27: 19:30-22:00 
• zapatua 28: 19:30-22:30  
• domeka 29: 18:30   
• astelehena 30: 18:30-21:00  
• eguaztena 1: 20:00 (jatorriz-
ko bertsioa azpitituluekin)  

Ballerina
• zapatua 28: 17:00  
• domeka 29: 16:30

Ballerina (euskaraz)
• zapatua 28: 17:00  
• domeka 29: 16:30

Colonia
• eguaztena 1: 20:30 

:: ELORRIO  
   ARRIOLA
Comanchería
• zapatua 28: 22:00  
• domeka 29: 20:00  
• astelehena 30: 20:00

:: ZORNOTZA  
   ZORNOTZA ARETOA
La luz entre los 
océanos
• zapatua 28: 19:30-22:00  
• domeka 29: 20:00  
• astelehena 30: 20:15 

Monster Trucks
• zapatua 28: 17:00  
• domeka 29: 17:00

Kontalaria

:: IURRETA

URTARRILAREN 27an

20:00etan, Dorleta 
Kortazarren ‘Berba 
kateatuak’, Herri Bibliotekan.

Erakusketa

:: BERRIZ

OTSAILAREN 4ra arte 

Edu Locomotororen 
erakusketa, Kultur Etxean.

:: DURANGO

URTARRILEAN 

Javier Minaren ‘Circus mundi’ 
erakusketa, Museoan.

:: ELORRIO

URTARRILAREN 29ra arte 

Kurdistan gerraz haratago, 
Gaztetxean.

URTARRILAREN 30era arte

Sergio Saezen ‘Orfeo & 
Eurífice’, Iturri kultur etxean.

:: ZORNOTZA

URTARRILAREN 31ra arte 

‘Sahara, la última colonia de 
África’, Zelaietan.

Musika

:: DURANGO

URTARRILAREN 27an

22:00etan, Tronpa 
proiektuaren aurkezpena, 
eta Mocker’s + Moonshiners 
kontzertuan, Sorginolan.

Elkartasun 
eguna

:: ZALDIBAR

URTARRILAREN 28an 

17:30ean, Mannequin 
Challenge, udaletxeko 
plazan. Ondoren, luntxa eta 
poteo girotua.

23:00etan, The Wilsons 
+ Tara + State Alerta 
kontzertuan, Gaztetxean.

Jolasak

:: DURANGO

OTSAILAREN 28an 

17:00etan, Mahai jolas 
tailerra, Plateruenean. 
Izen-ematea, Berbaroren 
bulegoan edo gazteak@
berbaro.eus helbidean.

Lehiaketa

:: ABADIÑO

OTSAILAREN 17ra arte 

Martxoaren 8rako kartela 
aukeratzeko lehiaketa. 
Errotan edo udal mediatekan 
aurkeztu daitezke lanak.

Zinema

:: ZORNOTZA

URTARRILAREN 27an 

21:00etan, Kimuak 2016 film 
laburrak, Zornotza Aretoan.

Batzarra

:: DURANGO

URTARRILAREN 28an 

11:00etan, ‘Aurtengo 
martxoaren 8reko 
Durangaldean zer?’, 
Andragunean.

URTARRILAREN 28an

22:00etan, Tronpa 
proiektuaren jaialdia: 
Ayatolah + Han + Utopia, 
Sorginolan. Ondoren DJa.

OTSAILAREN 3an

22:00etan, Iseo + Keu 
Agirretxea and Fignuh 
experience, Plateruenean.

Bertsoak

:: DURANGO

URTARRILAREN 27an 

21:15ean, Bertso afaria, 
Eneko Abasolo ‘Abarkas’, 
Manu Goiogana eta Unai 
Iturriagagaz, Gaztetxean.

Antzerkia

:: BERRIZ

URTARRILAREN 28an

20:00etan, Francoren 
bilobari gutuna, Kultur 
Etxean.

OTSAILAREN 3an

18:00etan, Euria, Kultur 
Etxean.

:: DURANGO

URTARRILAREN 28an
20:00etan, ‘I am a real 
artist’, ‘Infantil. Espectáculo 
para adultos’, eta ‘Mamá 
gallina’, San Agustinen.
18:00etan, Irrien Lagunak, 
Plateruenean.

:: ELORRIO

URTARRILAREN 27an

22:00etan, Jokoz kanpo, 
Arriolan.

URTARRILAREN 29an

17:00etan, Titiri Kontu 
Kontari, Arriolan.

:: ZORNOTZA

URTARRILAREN 20an

21:00etan, Francoren 
bilobari gutuna, Zornotza 
Aretoan.

BOTIKAK

BARIKUA, 27 · 09:00-09:00

Navarro 
Artekalea 6 - Durango
Melero, Rosa Mari 
San Pedro 31 - Zornotza
09:00-22:00

Sanchez, Miren Itziar Urbitarte 
poligonoa, 4 P8, Abadiño
Sarasketa, Diego 
Luis Urrengoetxea 5 - Zornotza
Iruarrizaga, Karmele 
San Miguel 15 - Zornotza

ZAPATUA, 28 · 09:00-09:00

Campillo 
Montevideo etorb. 24 - Durango
Melero, Rosa Mari 
San Pedro 31 - Zornotza

09:00-13:30

Sagastizabal 
Askatasun etorb. 19 - Durango

Navarro 
Artekalea 6 - Durango
De Diego 
Intxaurrondo 22. - Durango
Unamunzaga 
Muruetatorre 2C - Durango
Bazan Diaz 
Uribarri 5 - Durango
Balenciaga 
Ezkurdi plaza 8 - Durango
Larrañaga-Balentziaga  
Berrio-Otxoa 6 - Elorrio
Bartolome 
Gabiola 2 - Berriz
Eguren, Isabel 
Trañabarren 15 - Abadiño
Iruarrizaga, Karmele 
San Miguel 15 - Zornotza

09:00-14:00

Irigoien 
Bixente Kapanaga 3 - Iurreta

09:00-22:00

Sanchez, Miren Itziar 
Urbitarte poligonoa, 4 P8, Abadiño

Sarasketa, Diego 
Luis Urrengoetxea 5 - Zornotza

DOMEKA, 29 · 09:00-09:00

Sagastizabal 
Askatasun etorb. 19 - Durango

Melero, Rosa Mari 
San Pedro 31 - Zornotza

09:00-22:00

Sarasketa, Diego 
Luis Urrengoetxea 5 - Zornotza

ASTELEHENA, 30 · 09:00-09:00

De Diego 
Intxaurrondo 22. - Durango

Sarasketa, Diego 
Luis Urrengoetxea 5 - Zornotza

09:00-22:00

Sanchez, Miren Itziar 
Urbitarte poligonoa, 4 P8, Abadiño

Iruarrizaga, Karmele 
San Miguel 15 - Zornotza

MARTITZENA, 31 · 09:00-09:00

Etxebarria 
Montevideo etorb. 2 - Durango
Sarasketa, Diego 
Luis Urrengoetxea 5 - Zornotza

09:00-22:00

Sanchez, Miren Itziar 
Urbitarte poligonoa, 4 P8, Abadiño

Iruarrizaga, Karmele 
San Miguel 15 - Zornotza

EGUAZTENA, 1 · 09:00-09:00

Gaztelumendi 
J.A. Abasolo 2 - Durango

Sarasketa, Diego 
Luis Urrengoetxea 5 - Zornotza

09:00-22:00

Sanchez, Miren Itziar 
Urbitarte poligonoa, 4 P8, Abadiño

Iruarrizaga, Karmele 
San Miguel 15 - Zornotza

EGUENA, 2 · 09:00-09:00

Etxebarria 
Montevideo etorb. 2 - Durango

Sarasketa, Diego 
Luis Urrengoetxea 5 - Zornotza

09:00-22:00

Sanchez, Miren Itziar 
Urbitarte poligonoa, 4 P8, Abadiño

Iruarrizaga, Karmele 
San Miguel 15 - Zornotza

zorionak@anboto.org 
eguazteneko 14:00ak arteko epeaZORION AGURRAK

MIREN RODRIGUEZ

Kendu azukrea

Azukrea da gaur egun etsairik 
handienetakoa nutrizioaren ar-
loan, eta lehentasunezko bihurtu 
da horri aurre egitea. Erakunde 
handiek, tartean Osasunaren 
Mundu Erakundeak (OME), 
behin eta berriz adierazi dute 
azukre gutxiago hartu behar ge-
nukeela, eta gobernuei dei egiten 
diete neurriak har ditzaten pro-
duktu azukretsuak ez daitezen 
izan hain erakargarriak, gutxie-
nez sakelarentzat, horien ahogo-
zoa beti izango da-eta erakarga-
rria. Azukre gutxiago hartzeak 
dakartzan onurak, besteak beste: 

Pisua galtzea. Azukre libreak 
edo edari azukretsuak hartzea 
baldintza erabakigarria izaten da 
pertsonek pisu gehiegi eta gizen-
tasuna eduki dezaten.

Bihotz-hodietako arrisku 
txikiagoa. Argaltzea mesedega-
rria da bihotz-hodietako arris-
kuak murrizteko. Baina ez da 
hor bukatzen kontua. Azukrea 
hartzeak eragina izaten du beste 
alderdi batzuetan ere, adibidez 
arteria presioan eta odoleko lipi-
doen mailan (triglizeridoak, LDL 
kolesterola eta kolesterol oroko-
rra). Trans gantzekin batera, azu-
krea da bihotz-hodien osasunak 
daukan etsairik handienetakoa. 
Gosea arautzea edo erregulatzea. 
Mendebaldeko dietan, nonahi 
eta noiznahi ageri dira produktu 
ultraprozesatuak, eta horren on-
dorioetako bat izaten da leptina-
rekiko erresistentzia sortzea (go-
seari lotuta dagoen hormona da). 

Azukrea da gaur  
egun etsairik 
handienetakoa 
nutrizioaren arloan

  Etxeko sorgintxua 
handitzen-handitzen... bi 
urtetxo bete berri! 
Zorionak, Ainhize, ta patxo 
potolo mordo pilla danon 
partez!

  Datorren otsailaren 2an 
Oinatzek 5 urte beteko ditu. 
Horren alai eta zintzo jarraitu. 
Musu haundi bat zure arreba 
Elene, aita eta amaren partez.

  Zorionak, Irati, 
urtarrilaren 28an etxeko 
txikiak 2 urte egingo ditu. 
Muxu handi bat familia 
guztiaren partez.

  Markelek eta Jonek 4 urte bete 
dabez!  Zorionak 
lehengusu-lehengusiña honei ta 
mosu haundi bat etxekuen partez!

  Elenek gaur 7 urte 
betetzen ditu. Zorionak, 
printzesa, familia 
guztiaren partez. Ona 
izaten jarrai dezazula.

  Zorionak, gure etxeko 
neska haundi! 10 urte bete 
dituzu. Musu handia aita, 
ama ta Helenen partez.

  Urtarrilaren 26an,  
8 urte! Mozorro, dantza eta 
barrea lagun, aurrera!

  Ze handi egin zaren, txikitxo! 
Zorionak, eta mosu handi bat 
Salbadore eta Arrasateko danon 
partez. Topera ibili, Maiane!

  Zorionak, Inhar! Urtarrilaren 
28an 10 urte beteko dituzu. Segi 
honen alai, mutil handi. Eider, 
amatxo eta aitatxoren partez.

  Zorionak zure bosgarren 
urtebetetzean, Endika. Egun 
polita eta alaia pasa dezazula, 
aita, ama, Irati, amama Enkarna 
eta aitteitte Karlosen partez.

  Urtarrilaren 24an, etxeko 
sorgintxuak hiru urte bete zituen, 
musu potolo bat, bere neba 
Oinatz, aita eta amaren partez.

Ermodo, 11 · DURANGO  
 Tel.: 946 201 663 

gozatudurango@gmail.com

Gozatu Gozotegia

Zorionak, Mikel (660. alea)! Hamabostean behin zotz egiten 
dugun tarta zuri egokitu zaizu. Oparia eskuratzeko txartela gura 

duzunean jaso dezakezu Iurretako gure egoitzan:  
Bixente Kapanaga, 9an.



PAUL  
BUSTINDUI 
 
Kazetaria

Ur handitan
Urte hasierak programazio 
berria ekarri digu telebistara. 
Programazioa zaharkitua da-
goela, gazteen gustuko edukiak 
ematen ez direla edota erreality 
showek gizarteari balio kaskar 
bat ematen diotela izan ohi dira 
urtero hizpide. Kasu honetan, 
baina, EITBko programa bat go-
raipatu nahi nuke, astearteetan 
ematen den Ur Handitan saioa. 
Minbizia gainditu zuten bi ema-
kumeren istorioa, trans hau-
rren testigantzak edo Altsasuko 
gertaerei buruzko erreportajea. 
Xabier Madariagak zuzendu-
tako saioak naturaltasun osoz 
jorratzen ditu korapilatsuak 
diren gaiak. Eta euskaraz. Gai 
sakonak, goxo tratatuak eta 
euskara normaltasunean erabi-
lita. Ekuazioak sinplea dirudien 
arren, gutxi batzuek betetzen 
dute erregela hau. Euskaraz 
kalitatezko edukia egitea posi-
ble dela erakutsi digute. Lerro 
hauetatik Ur Handitan saioko 
taldea osatzen duten guztiak zo-
riondu nahi ditut, bide beretik 
jarraitu dezaten.

Tamalez, saio honen ordez, az-
ken aste hauetan EITB taldeko 
beste bideo bat egon izan da guz-
tion ahotan. El Conquistador 
saioko ertzain baten aurkezpen 
bideoak 35.000 erreprodukzio 
baino gehiago izan zituen 24 
orduan, eta sare sozialen bi-
tartez izugarrizko zabalpena 
izan zuen. Haur transexualei 
buruzko Ur Handitan saioak 
izan zituen batez besteko 27.000 
ikusleak baino gehiago. Gure 
telebista publikoari kalitatezko 
eduki gehiago eskatu behar dio-
gu. Baina gure baitan dago ere 
kalitatezko programen edukiak 
partekatu eta sustatzea. Progra-
ma batzuek gure babesa merezi 
dute. Sustatu ditzagun proiektu 
hauek.

Akuilua LAUHORTZA

 AKUILUA  Aitziber Basauri
BIlbon egin zuen ikastaroan 
eman zituen lehen urratsak bi-
txigintzan Amagoia Salaza-
rrek. Hala ere, Madrilen osa-
tu zituen ikasketak. 20 urte 
dira horretaz. Ordudandik bi-
txigintza hartu du ogibide ur-
te askoan Kanariar Irletan bi-
zi izan den elorriar honek.  
Azoketan eta sare sozia-
len bidez jasotzen ditu en-
karguak. Urtebete da Ar-
baso elkarteko kidea dela.

Pazientzia eta ordu asko es-
katzen ditu bitxigintzak?
Pieza txikiekin ari gara eta ho-
rrek pazientzia eskatzen du, 
bai, baina, gustura egiten de-
nean sortzen da pazientzia.  

Zilarra, urrea, brontzea... zein 
duzu gustukoen lanerako?
Zilarra. Baina, azken urteetan 
garestitzen joan da, eta kobrea 
sartzen hasi naiz. Biek gogor-
tasun eta lantzeko era berdin-
tsua dute, eta merkeagoa da ko-
brea. Horrek, alergiak direla-e-
ta, mina ematen duela ere egia 
da, eta horregatik biak konbi-
natzen ditut: zilarra erabiltzen 
dut azalagaz kontaktuan da-
goen zatian, eta gainontzekoan, 
kobrea. Probak egiten nabil.

Zergatik zilarra?
Ez dakit! Koloreagatik, lantze-
ko biguna delako... urrea, adi-
bidez, guztiz kontrakoa da, oso 
gogorra da. Baita alpaka eta le-
toia ere. Zilarra eta kobrea dira 
bigunenak lantzeko.

Eta jendartean, zeinek du 
arrakastarik gehien?
Nire inguruan, zilarrak. Ka-

lean saltzen ibiltzeko, urrea 
edo gemak —harribitxiak, oro 
har— erabiltzea oso arrisku-
tsua ere bada, oso preziatuak 
diren arren. Izan dut inoiz espe-
rientzia txarrik.

Urreak, gainera, gero eta au-
kera gehiago ematen ditu...
Bai. Gaur egun, urre beltza, zu-
ria, arrosa... dituzu. 

Berezia izateko, zer behar du 
bitxi batek?
Islatu gura duzuna transmiti-

tzea lortzeak, horrek egiten 
du berezi bi-
txi bat. Balio 
bikoitza du 

bitxiak: ekono-
mikoa eta senti-

mentala. Nik azken 
hori lantzen dut gehien bat: gu-
ra dudan hori transmititzen ja-
kitea da garrantzitsua, horri 
ematen diot balioa. Urre edo 
diamantez egindako bitxi batek 
ekonomikoki balio handiagoa 
izango du, dudarik ez! Baina, 

alde sentimentalari ematen 
diot nik balioa: maitasu-
nez egina izateari eta bitxi 

horregaz islatu gura dudana 
ulertarazteari.

Hori da zailena?
Ez dakit, ba! Niri bihotzez 
ateratzen bazait...

Elorrioko souvenirrak izan-
go diren pieza bi zeuk sortu-
takoak dira. Pozik? 
Bai, oso pozik! Artisau legez 
egindako lanari halako aitor-
tza da. Zabaldutako ustea da 
kalean saltzen dugunok ez du-
gula lanik egiten. Ez da horre-
la. Atzean lan handia dago.

Zintzilikario bat eta brotxe bat 
egin dituzu. Zer transmititu 
gura izan duzu?
Zintzilikarioan Argiñeta isla-
tu dut, Elorrioko harribitxia. 
Elorrion denok ezagutzen du-
gu estela hori, eta Euskal He-
rrian ezagutarazi behar dela 
uste nuen. Brotxea, berriz, elo-
rri hostoa da; herriaren izena 
zuhaixka horretatik dator eta 
aproposa iruditu zitzaidan. Zi-
larrezkoa da zintzilikarioa eta 
kobrezkoa brotxea. 500 euro ja-
so ditut ematen duen beste oroi-
garri egiteko, eta gura nuke 
gustukoa izatea, gehiago eska-
tzea (barrez).Turistek eta elo-
rriarrek ere erostea espero dut.

Baduzu zuk bitxi kutunik?
Nik egina ez. Amamaren eraz-
tun bat daukat kutunena.

Zein izan da egin dizuten en-
kargurik arraroena?
Kanarietan bikote batek egin-
dakoa. Ezkondu zirela 50 urte 
zirela ospatzeko, botila bat ar-
do ireki zuten, beraientzat oso 
berezia zena, eta haren kortxoa-
gaz zilarrezko giltzatako bat 
egitea eskatu zidaten. Balio eko-
nomikorik ez du kortxoak, bai-
na, sentimentalki, oso esangu-
ratsua zen beraientzat.

Kanarietan bizi izan zara ur-
teetan. Aldea egongo da!
Bai. Bakoitzak bere gauza onak 
ditu! Bitxigintza ikasketak 
amaituta joan nintzen, eta due-
la hiru urte etorri nintzen; fa-
miliak, lagunak.. asko tiratzen 
du. Bitxigintza hastapenak ber-
tan egin nituen; artisau lez han 
egin dut lan gehien. Udaro eto-
rri naiz, eta azoketan ibili naiz.

Amagoia Salazar Bilbao | ‘Amabitxiak’ artisau-bitxigintza | Elorrio, 1976

“Islatu gura duzuna transmititzea 
lortzeak, horrek egiten du berezi bitxi bat”

Elorrioko oroigarriak izango diren bitxi bi sortu ditu 16 urtean artisau lez lanean ari den elorriarrak


